
Álıhan Bókeıhan: «Ultqa qyzmet etý – bilimnen emes, minezden»

Aqtoǵaı  aýdandyq  qoǵamdyq-saıası  basylym

Gazet 1938 jylǵy 15 tamyzdan  
shyǵady

№24 (7861) 
Жұма

17 маусым
2022 жыл

aktogai_red@mail.ru www.facebook.com/a.ajary.kz

AQTOǴAI  AJARYAQTOǴAI  AJARY

Аудан әкімі   
С.Әбеуова

Мәслихат хатшысы 
Р.Әбеуов

Баспасөз-2022

Президент Қасым-Жомарт Тоқаев 
мемлекеттің келешектегі дамуы мен 
бағдары ең алдымен елдің береке-бірлігі, 
қоғамның ынтымағын темірқазық ететінін 
әркез баса айтып келеді. «Біз тұғыры 
мығым ел болу жолында кедергілерді 
еңсеріп, қиындықтарды жеңіп келеміз. 
Мұның бәріне берекелі бірлік пен еселі 
еңбек арқылы жеттік. Еліміз тәуелсіздік 
жылнамасының төртінші онжылдығына 
қадам басқалы тұр. Бұл кезеңнің оңай 
болмайтындығы қазірдің өзінде айқын 
байқалуда. Кез келген сын-қатерге дайын 
болуға тиіспіз. Тынымсыз ізденіп, ұдайы 
алға ұмтылуымыз қажет», деген Мемлекет 
басшысының сөзі Тәуелсіздігімізді 
қастерлеп, қымбат қазынамыз елдің бірлігі 
екенін айқындап берді.
Халық үніне құлақ асатын мемлекет – 

бұл шын мәнісінде, әділ мемлекет құру 
тұжырымдамасы. Азаматтар мүлігі-
не қызмет ететін мемлекеттің жаңа 
стандарттарын әзірлеу үшін көп жұмыс 
атқаруымыз керек. 
Мемлекет басшысының саясатына 

күмәнмен қарайтындар, жұмысын 
атқара алмайтындар, уақыт өткізіп, 
босқа отыратындар мен Президенттің 
тапсырмаларын орындаудан жалтара-
тындар болса, қызмет орында-

Өзгерістерге бірге 
қадам басуымыз 

керек

Жолдау мұраты – ел мүддесі

рын босатулары керек. Біз қазір 
дамуымыздың шешуші кезеңіне қадам 
бастық. Мемлекеттік аппарат біртұтас 
механизмдей жұмылып, жұмыс іс-теуге 
міндетті. Тек сонда ғана біз мақсатымызға 
жете аламыз. 
Қорыта айтқанда, Президенттің ел дамуы 

үшін жасалатын қадамдарды қадап тұрып 
айтуы жұртшылықтың көңілінен шықты. 
Бір сөзбен айтқанда, Жолдау өзіндік 
нақтылығымен, ұғынық-тылығымен 
ерекшеленеді. Осыған дейін қабылданған 
маңызды мемлекеттік бағдарламалар 
мен саяси құжаттардың жалғасы болып 
табылатын бұл Жолдау ел келешегінің 
кемелденуіне сеп бола алады деп сенемін.
Ел Президентінің халықтың ертең емес, 

бүгін бақытты өмір сүргенін көргім 
келеді деген тұжырымының астарында 
азаматтық ұстанымы да, көпшілік қасиеті 
де тұр. Сондықтан, бірлікті ту етіп, Жаңа 
Қазақстанның жарқын болашағы үшін 
барша мүдделестер мен азаматтарын 
Президент бастамаларын қолдауға 
шақырамын.

Д.Ұлтыкеев,
Жидебай ауылдық округі әкімі 

аппаратының бас маманы.

Құрметті ауданымыздың полиция қызметкерлері!
Сіздерді 23 маусым – Қазақстан полициясы күнімен шын жүректен құттықтаймыз! 

Бұл күн қазақстандық полицияны құрған ардагерлер мен оның қатарында еңбек 
ететін қызметкерлердің еңбектері бағаланып, алғыс білдіріп, ел тыныштығы мен 
қауіпсіздігі жолында құрбан болған тәртіп сақшыларын еске алатын күн десек, 
артық айтпаған боламыз. 
Өз қызметтік міндетін атқаруға адалдық танытып, қоғамдық тәртіпті қамтамасыз 

ететін, халық арасында сақтық жұмысын жүргізетін, азаматтардың тыныштығын, 
заңдылық пен құқық тәртібін қорғайтын білікті мамандарыңыздың қатары көбейе 
берсін.
Еліміздің қорғандары – полиция қызметкерлерінің еңбектеріне табыс, 

қызметтеріне сәттілік пен абырой тілейміз. Қазақстан Республикасының өркендеуі 
жолында табысты қызмет ете берулеріңізге тілектеспіз.
Халқымыздың амандығын сақтау мен Отанымыздың өркендеуіне қосып жатқан 

үлестеріңіз аз емес, еңбектеріңіз әрқашан жемісті де табысты болғай.
Сіздерге төл мерекелеріңіз – қазақстандық полиция күні қарсаңында мемлекетіміз 

бен азаматтардың мүдделерін қорғау, қоғам мен ел тыныштығын сақтау жолында 
күш-жігер мен төзімділікті, әділдік пен жауаптылықты талап ететін құқық 
қорғау саласындағы абыройлы да адал еңбектеріңіз үшін алғыс білдіреміз! 
Баршаңызға абыройлы қызмет және зор денсаулық, отбасыларыңызға амандық, 
ел тыныштығын тілейміз!

Құрметті Мемлекеттік қызметкерлер, сіздерді кәсіби мерекелеріңізбен 
құттықтаймыз!

Әрбір өркениеттің өріне қадам бастаған мемлекеттің ең басты тірегі, оның идеясы 
мен саясатын алға апарушы мемлекеттік қызметкер болып табылады. Сондықтан да, 
ұлт мәртебесін көтеретін, ел абыройын асқақтататын мемлекеттік қызметкер болу – 
мәртебелі міндет. Мемлекеттік қызметші қай кезде де биліктің биік бейнесін, іскерлік 
қабілетін көрсетеді.
Баршаға белгілі, Біріккен Ұлттар Ұйымының Бас Ассамблеясы 2003 жылы әр 

жылдың 23 маусымын мемлекеттік қызметшілер күні деп атап өту жөнінде ұйғарым 
жасаған болатын.
Бұл шараның халықаралық аренада мемлекеттік қызмет пен мемле-

кеттік қызметшінің статусын көтеруге оң ықпал еткені ақиқат. 
Осыған орай, 23 маусым Мемлекеттік қызметші күні деп жарияланып, арнайы 
Жарлыққа қол қойылды. Дана халқымызда «Билігі мықты елдің – тірлігі құтты 
болады» деген сөз бар.
Сондықтан, қашан да жүгі ауыр билік міндетінің ауқымды және мақсатының 

биік болары барлық мемлекеттік қызметшілердің әрқашан жадында болуы керек. 
Мемлекеттік қызметшінің басты міндеті туған Отаны мен халқына адал қызмет етумен 
бағаланады.
Бүгінгі мерекені пайдалана отырып, сіздерге зор денсаулық, отбасыларыңызға 

амандық, халыққа қызмет ету жолындағы адал еңбектеріңізге сәттілік тілейміз!

Ежелгі досыңды ұмытуға бола ма? Бір кезде тонның ішкі бауындай араластың, 
сырластың. Ой бөлістің. Бір-біріңе қол ұшын бердің. Газет пен оқырман арасында 
дәл осындай рухани қарым-қатынас болғаны ақиқат. Араға қанша жылдар түссе де, 
аудандық газет өз ұстанымынан айныған жоқ. Алдыңғы толқын аға-әпкелердің сара 
жолын жалғастыру – бүгінгі ұжымның азаматтық парызы. Не жазса да оқырманның 
көңілін дөп басу,  жоғын жоқтап, мұңымен бөлісу. Қазір  жұртшылық әлеужеліні тұрақты 
әрі кеңінен падалануда. Жаңа ғасырдың жетістігі аз ба, тәйірі. Бірақ, ежелгі рухани 
сырлас досыңнан іргеңді аулақ салуға дәтіңіз бара қоймас. 
Газеттің екінші жартыжылдыққа жазылу науқаны жүріп жатыр. Заман ағымына 

қарай газет бетінде жаңа айдар ашылып, оқырманға ойлы дүниелерімен олжа салып, 
бұрынғыдан да әрі тығыз ынтымақта екеніне сенімдіміз. Ауыл – ел бесігі! Қазақтың 
түп-тамыры ауылда. Ендеше, ауылдың еңсесін көтеруге ортақ пікірге келіп, ой қорытып 
отырудың берері берекелі болмақ. Осы тақырыпта сырласу бастамасын қолға алсақ   
деген ниеттеміз. Ауылға жастарды қалай тартамыз, тұрақтандырамыз? Мектепте 
оқушы саны азайды. Демографиялық ахуал ше... Ұлттық құндылықты дәріптеу 
қандай деңгейде, бабалар аманатына адалдығымызға кіреуке түсіріп алған жоқпыз ба? 
Айтарымыз, жазарымыз жетерлік. Әрине, ол үшін қара ормандай оқырман керек. Әр 
үйдің асыға күтетін сырласы «Ақтоғай ажарына» жазылып, жайдары жазды, қоңыр 
күзді бірге өткерейік. Рухани ежелгі досыңыз сізбен, құрметті оқырман, қадірлес, сыйлас 
бола беруге әрдайым пейілді. Шуақты күндеріміз мол болсын! Жаңа Қазақстанды бірге 
құруға бірлесе атсалысайық, айналайын, ақжүректі оқырман!

Гүлнар Метайқызы, 
«Aqtogai ajary» газетінің 

директор-Бас редакторы, «ҚР Ақпарат саласының үздігі».
Ақтоғай аудандық 

«Aqtogai ajary» газетіне 2022 жылдың
 екінші жартыжылдығына жазылу жүріп жатыр.

Газетке 6 айға жазылу бағасы:
Жеке жазылушылар үшін – 1957,60 теңге;

мекеме, ұжымдар үшін – 2457,60 теңге.
Аудан өмірінің айнасы, төл газетіңізбен алдағы уақыттарда 

да бірге болыңыз, ағайын!
 Газетке «Қазпоштаның» аудандық, ауылдық 

бөлімшелері арқылы 
жазылуға болады.

Аудан әкімі   
С.Әбеуова

Мәслихат хатшысы 
Р.Әбеуов

Ежелгі досыңды Ежелгі досыңды 
ұмытуға бола ма?ұмытуға бола ма?

Мерекелеріңізбен!Мерекелеріңізбен!

Табиғат – тал бесік

Табиғат пен адамды байланыстырып, екеуіне 
дәнекер болып тұрған бір дүние бар. Ол – тіршілік. 
Тіршілік ұғымының кеңдігі соншалық, оған 
дөңгеленген дүниедегі барлығы сыяды. Тіршілік 
тәмам жаратылысты бір-біріне септестіріп қойған. 
Бір жіптің бойына тізген моншақ іспеттес. Алда-
жалда қайсыбіреуі өз миссиясын орындамай 
балансты бұзатын болса, жіп үзіліп, моншақ 
сусып, тіршіліктің мән-маңызы кете бастайды. 

Жиырмасыншы ғасырдан күні бүгінге дейін 
қарыштап дамып, күнделікті тұрмысқа дендеп 
енген технологияға арқа сүйеген адам баласы 
бүгінде табиғаттан алшақтап барады. Өзін 
дөңгеленген дүниенің қожайыны санайтын пенде 
шіркіннің қоршаған ортаның бар байлығын көзсіз 
тойымсыздықпен ішіп-жеп, кіл зиянын тигізгені 
болмаса, айналаға шапағатын шашып жатқаны 
шамалы. Соның салдарынан шарайнаның әр 
нүктесінде орын алып жатқан үлкен экологиялық 
мәселелермен бетпе-бет келіп отырмыз. 
Ғалымдардың шырылдап, дабыл қаққанына не 
заман?! Алайда, оған ат төбеліндей экологтар 
қауымы болмаса, өзге жұмыр басты пенденің мән 
беретін түрі жоқ. 

Өткен жұмада «Орман және жануарлар әлемін 
қорғау жөніндегі Ақтоғай шаруашылығы» 
коммуналдық мемлекеттік мекемесінде жоғарыда 
аталған мәселе жөнінде дөңгелек үстел өтті. 
Аталмыш шараға облыс орталығынан келген 
Г.Нұрақова мұрындық болды. Негізгі мақсат 
– қоршаған орта байлықтарын қаз-қалпында 
сақтап, орман және жан-жануарлардың жойылып 
кетуінің алдын алуға атсалысу болып табылады. 

Табиғат амандығы – тіршілік тұрақтылығы

Дөңгелек үстелге «Орман және жануарлар әлемін 
қорғау жөніндегі Ақтоғай шаруашылығы» 
коммуналдық мемлекеттік мекемесінің 
қызметкерлері мен ауыл жастары қатысты. Сөз 
тізгінін қолына алған аталмыш мекеме басшысы 
М.Қасымхан қауымдаса отырған қатысушыларды 
таныстырып өтті. Келесі кезекте аймағымызды 
аралап, ат арытып, барлық аудандарға арнайы 
барып, Табиғат-Ананы ұлықтап жүрген 
Г.Сатыбалдықызы әрмен қарай сөз сабақтады:

– Қайырлы күн, жиынға қатысушылар! 
Біріншіден, арнайы уақыттарыңызды бөліп, 
келгендеріңіз үшін алғыс айтамын. Қарағанды 
облысының жануарлар әлемі бай әрі алуан 
түрлі. Күні бүгінге дейінгі адамның іс-әрекетінің 
салдарынан қоршаған ортаға орасан зор зиян 

келтірілді. Жан-
уарлардың бірнеше 
түрі жер бетінен 
жойылып кетсе, 
қазірдің өзінде 
кейбір жануарлар 
жоғалу қаупінің 
алдында тұр. Егер 
біз осы бастан 
жануарларды қорғау 
шараларын қолға 
алмасақ, кейін бәрі 
кеш болып қалады, 
– деді табиғат 
жанашыры. 

Дөңгелек үстел ер-
кін форматта өтті. 

Бір-біріне сауал жолдап, жауап беріп, ақпарат 
алмасқан қатысушылар екі топқа бөлініп, 
өзара сайысты. Әр команда өздеріне жеке-жеке 
ат қойып, топтарын таныстырды. Сондай-ақ, 
Г.Сатыбалдықызы әзірлеген сұраққа ұжымдаса 
жауап беріп, белсенділіктерін танытты. Сайыс 
соңында бәрі бір ауыздан Арқаның ақиық ақыны 
А.Бөкеннің сөзіне жазылған, Д.Сәдуақасовтың 
«Ақтоғайым» әнін шырқады. 

Жиынға қатысқан барлық қатысушыға 
Г.Нұрақова арнайы дайындаған Алғыс хаттары 
мен сый-сияпаттарын тарту етті. 

Е.АЙТЖАН.

Ақтоғай – талай текті тұлғаларға 
тұғыр болған қасиетті мекен. 
Ақтоғай десе, алдымен көз 
алдымызға Алаштың үш арысы 
Әлихан Бөкейхан, Әлімхан Ермеков 
пен Жақып Ақбай еске орала 
кетеді. Олай болатын жөні де бар. 
Себебі, үшеуі де қазақ үшін шыбын 
жандарын шүберекке түйіп, азаттық 
жолында бастарын бәйгеге тікті. 
Кешегі қылышынан қан тамған 
Қызыл империяның қанатының 
астынан жырылып шығып, өз 
алдына жеке ел болуы үшін саналы 
ғұмырларын сарп еткен ат төбеліндей 
зиялы өкілдерінің бір бөлігі еді.

Жалпы, Ақтоғайдың тарихы тым-
тым әріден сыр шертеді. Бір шеті 
Шет ауданымен шектесіп, бір шеті 
Балқаш көліне барып тірелетін 
осынау байтақ атырап ежелден 
адамзатқа құтты қоныс болғанға 
ұқсайды. Бұл далада тұлпарды 
алғаш тізгіндеп, жарты әлемді 
дәргейіне келтірген Түркілердің 
табаны тиген. Оған ауданымызға 
қарасты Шабанбай би ауылдық 
округінде орналасқан «Бегазы-
Дәндібай мәдениеті» жанды дәлел. 
Бегазы-Дәндібай мәдениеті қола 
дәуірінің соңғы кездерін қамтиды. 
Аталмыш тарихи мекенді зерттеп, 
ғылыми қорытынды шығарған 
– әйгілі академик, тарихшы 
Әлкей Марғұлан. Ғалым бастаған 
археологиялық топ Бегазы-Дәнді-
бай мекенін 1945-1949 жылдар 
аралығында және 1952 жылдары 
жан-жақты зерттеп, тұтас адамзат 
тарихы үшін маңызды ғылыми 
қорытынды шығарған. Сол секілді 

Бір ел тарихы – бейнетаспада
Көрпетай өңірін күзеткен 37 батыр 
ескерткіші және халқымыз кие 
тұтып, сырын ашпаған киелі 
деп есептелген алуан үңгірлер де 
өзіміздің Ақтоғайдан табылады. 

«Жер тарихы – ел тарихы». Не десе 
де Ақтоғай туралы сөз қозғалғанда 
ауыз толтырып мақтанатын 
тұлғалар да, тарихи-мәдени мұралар 
да баршылық. Оның барлығын жіпке 
тізе берсек, таңды таңға ұрамыз. 
Мұның барлығын алыстан орағытып 

не үшін айтып отырмыз? Осыдан екі 
жыл ілгеріде ауданымыздың белгілі 
өлкетанушысы Тұңғышбай Мұқан 
ағамыз немересі Медеу Чапайұлымен 
бірлесіп, «Ақтоғай – тарихтың тас 
сандығы» атты деректі танымдық 
фильм түсірді. Ел болып бөркімізді 
аспанға атып, қуандық. Аталмыш 
бейнетаспада ауданымыз жайлы 
және бізден шыққан ұлы тұлғалар 
мен тарихи мұралар жайлы деректер 

туралы айтылады. Фильмдегі 
барлық деректерді жинақтап, 
бір жүйеге түсірген Тұңғышбай 
ағамыз. Ал, фильмнің операторы әрі 
режиссері – Медеу Әбузартегі. Үш 
сағатқа жетеқабыл бейнематериалды 
түсіру үшін аталы-немерелі екеуі 
бес айдан астам уақыт бойы 5 мың 
шақырым жолды жүріп өткен. Және 
өздерінің құрылғыларымен-ақ тек 
ауданымыз үшін ғана емес, тұтас 
еліміз үшін маңызға ие тұщымды 

дүние түсіріп, көрермен қауымға 
ұсына білді. Ауданымыздағы әрбір 
киелі мекенге, әрбір тарихи маңызы 
зор өлкелерге арнайы ат басын тіреп, 
бес ай мен бес мың шақырым жолды 
артта қалдырған жоба авторлары 
барлық шығынды өз қалталарынан 
шығарған. 

Өткен жұмада аудан орталығындағы 
мәдени-бос уақыт өткізу 
орталығында аталмыш туынды 

аудан тұрғындарының назарына 
жол тартты. Сықай толған залдағы 
көрермен сілтідей тынып, фильмді 
бір деммен көріп шықты. Фильмде 
ауданымыздағы әр ауылдық 
округке жеке-жеке тоқталып, сол 
ауыл жөніндегі барлық ақпарат 
беріледі. Фильмнің негізгі мәйегі 
– Алаш қайраткерлері туралы тың 
деректер. Сондай-ақ, өңіріміздегі 
археологиялық кешендерді 
зерттеген ғалымдар Ә.Марғұлан, 
М.Қадырбаев, Ж.Құрманқұлов, 
А.Бейсеновтердің ғылыми еңбектері 
де бейнетаспаға басынан аяғына 
дейін арқау болып тұр. Фильмнің 
бірінші эпизодтарынан бастап 
көрермен қауымның патриоттық 
сезімін оятатын Алаштың арда 
ақыны Абзал Бөкеннің сөзіне 
жазылған Дәртай Сәдуақасовтың 
«Ақтоғай – алтын бесігім» әні мен 
Серік Сағынтай, Қуандық Сәденов 
ағаларымыздың авторлығымен 
жарыққа шыққан «Тоқырауын 
толғауы» әні дүйім жұртты бірден 
елітіп әкетті.

Фильм соңында залдағы 
көпшілік авторға деген ыстық 
ықыластарының белгісі ретінде қол 
соғып, ілтипат білдірді. Бұл еңбек 
әлі де болса өз бағасын алатын және 
бір Ақтоғай ауданы ғана емес, тұтас 
облысымыздың тарих бедерінен 
орын тебетін құнды тарихи-мәдени 
жәдігер болып табылады деген 
сенімдеміз.

Е.Темірханұлы.

 Рухани жаңғыру

Дәл мереке қарсаңында былайша қалам тербейтін жөніміз жоқ 
та еді. Дегенмен, «Көк Туымызды өзіміз ту-талақайға айналдырып 
алмас па екенбіз?» деген ішкі қам қамшы сілтетті. Әлеуметтік 
желіден «Ирина Кайратовна» тобының мүшесі мен жастар 
жағына жақсы таныс Shiza Туды қолтығына қыстырып алып, 
сахна үстінде аузынан ақ ит кіріп, көк ит шыққанын көпшілік 
көрді. Қоғам кірпідей жиырылды. Сахнада кие барын ұмытқан 
әлгілердің видеосы көп қазақтың жүрегін ауыртты. Заңды да 
әрине. Өйткені, Көк Туынсыз бұл қазақтың жоқ құны...
Еске салудың әсте қажеті бар-жоғын білмеймін, бірақ қаралы 

қаңтар кезіндегі митингте өзі жарақат ала тұра, Туымызды тік 
ұстап көтеріп келе жатқан Берік Әбішев есімді жігіттің суреті 
рухымызды асқақтатқан еді. Ол шақ елдігімізге қауіп төніп 
тұрған тұс еді. Ал, айдың, күннің аманында өрескелдікке жол 
берген әлгі қос әншінің қазақ елі заңмен жазаланғанын талап 
етуде. Мен қуандым. Әлгілердің әрекетіне емес. Жалауға жаны 
ашып, жанымен сүйген, намысын жыртқан жұрттың көптігіне. 
Әлеуметтік желінің құдіреті сол, ел ду етті. Бұл мәселеге 
Президент Қасым-Жомарт Тоқаевтың өзі үн қатты. Ғалым 
Қаныш Сәтбаевтың сөзін мысалға ала отырып, тиісті заңдарға 
түзетулер енгізу керек екенін де атап өтті.
«Жастардың отаншылдық рухын күшейту керек. Қазір әлеу-

меттік желіде мемлекеттік Туды қадірлеу туралы көптеген ой-
пікірлер айтылып жатыр. Өкінішке қарай, қасиетті Көк Туымызға 
байланысты орын алған жағымсыз жағдайлар азаймай тұр. 
Сондықтан, байрағымызды пайдалану тәртібін қайта қарау керек 
деп ойлаймын. Қажет болса, тиісті заңдарға өзгертулер енгізуге 
болады. Өйткені, Көк Туымыз – қастерлі Тәуелсіздігіміздің 
символы. «Туған жерге туыңды тік» деп халқымыз бекер 
айтпаған. Біз – Туын әрқашан биік ұстаған елміз. Осы ретте 
Қаныш Сәтбаевтың бір ойы өзекті болып отырған сияқты: «Өз 
елінің қара тасын мақтан ете алмаған, өзге жердің алтынын да 
мақтап жарытпақ емес». Мемлекеттік рәміздерімізді қастерлеу 
– әр азаматтың перзенттік парызы. Осыны өскелең ұрпақтың 
санасына сіңіретін ең әуелі – сіздер, яғни зиялы қауым», – деді 
Мемлекет басшысы.
Иә, Көк Тудың тек көк мата емес екенін, онда Алты Алаштың 

аманаты, қазақ елінің намысы һәм ары барын білетін, Көк Тудың 

МЕМЛЕКЕТТІК
РӘМІЗДЕРГЕ –
30 ЖЫЛ

Туымыз ту-талақай 
болмасын десек

қадір-қасиетін ұғынған ұрпақ керек бізге. 
Жоқ емес, бар. Мынау неге өз сөзіне өзі қарсы шығып отыр деген 

шығарсыз. Жақында ғана Шымкент қаласындағы Қажымұқан 
атындағы стадионда «Ақсу» мен «Ордабасы» ойыны кезінде 
ауа райының қолайсыздығына байланысты құлаған бірнеше 
тонна шатыр астынан Туды алып шықты жігіттер. Оны да 
әлеуметтік желіден көріп, разы болдық. Жігіттердің ішінде болған 
шымкенттік Нұркен Намаз: «Тудың суреті бар заттың өзін жерде 
жатса, жоғары көтеріп қоямын» – дейді. Сол кездегі оқиғаны 
былай түсіндірді бізге: «Ойын көру үшін билет алғанбыз. Футбол 
басталмас бұрын жаңбыр жауды себелеп. Ойын басталған сәттен 
шамамен 20 минут өткенде жел тұрды. Ғимараттың бір жағынан 
шатыр жерге ұшып түсті. Салмағы әжептәуір. Барлығымыз 
сонда жүгіріп бардық. Шатыр астында адам қалды ма деген 
оймен. Бір топ жігіт шатырды шетінен көтеріп көріп жатты. Ту 
жатқанын көрдік. Туды жерден көтеру керек болды. Басында ала 
алмады. Өйткені, шатыр зілдей. Соңынан мен де кірдім. Бойымда 
ешқандай қорқыныш болмады. Туды көріп, рухым оянып кетті. 
Қасымда тағы 2 жігіт болды. Шатырды жылжытып, тартып алып 
шықтық. Жалпы, Ту деген жерде жатпауы тиіс. Тудың суреті бар 
зат болса да жерден жоғары көтеріп жүремін», – дейді Нұркен 
Әбдікәрімұлы.
Көк Туды жерден көкке желбіретіп алып шыққан жігіттер 

көпшілікке үлгі боларлық-ақ. Несін жасырамыз, заңмен 
бекітілген Тудың ілінуі тиіс орындарда жыртылғанша 
қараусыз тұра беру оқиғалары соңғы бірнеше жыл ішінде жиі 
кезікті. Сонда деймін де, мекемедегі қызметкерлер қастерлі 
заттың тозғанын көріп, қадірін қалай сезіне алмады екен? 
Бірақ, тәубе. Мұның бәрі жолға қойылды қазір. Мемлекеттік 
Туды, басқа да рәміздерді дұрыс қолданбаудың жазасы 
күшейтілгеннен кейін...
Алайда, лайықты дәрежеде әлі де қастерлей алмай келеміз. Оны 

мойындауымыз керек.
Ақын Мирас Асан айтады: «Көк Туда Көк түріктің киесі бар, 

Қорлаған оны адамның оңбас түбі» дейді. Кие барын ұғынуымыз 
керек...

Қасымхан ҒАЛЫМ.
(«Ortalyq Qazaqstan» газетінен алынды).

Патриотизм – кіндік қаның тамған 
жеріңе, өскен ауылыңа, қалаң мен 
өңіріңе, яғни, туған жеріңе деген 
сүйіспеншіліктен басталады. Туған 
жер – әркімнің шыр етіп жерге түскен, 
бауырында еңбектеп, қаз басқан 
қасиетті мекені, талай жанның өмір 
бақи тұратын өлкесі екенін әр перзент 
жүрегімен сезініп, «Туған жер» 
бағдарламасын қолға алып, елдіктерін  
танытып, жанды жұмыс жасап жүрген 
талай ұлтжанды азаматтар қаншама.
Бүгіндері қай жерде болмасын 

жерлестеріміз өздерінің мектеп 
бітіргендерінің 10, 20, 30, 40 жылдық-
тарына орай туған өлкелеріне, халқына 
адал қызмет етіп, қайырымдылық 
шараларын ұйымдастырып, алғысқа 

Туған жерге туыңды тік!

Саяжай орнатылып, қарағай бой 
көтерген күн

Оспанова мен Жауһар Сарыбаева, 
1992 жылғы мектеп түлектері атынан 
Елдос Оңғарқұлов, Айбол Шарбеков, 
Гүлнұр Әркенова құттықтау сөз 
сөйледі. Мерекеде  20 жылдығын атап 
жатқан ауылдастарымыз ұстаздарға 
гүл шоқтарын сыйлап, сый-сияпат 
жасады.
Шара соңынан Тоқырауын өзені-

нің бойына қарағай ағаштары 
отырғызылып, ең құнды естелік туған 
жерде бой түзеді. «Атаңнан мал 
қалғанша, тал қалсын» дегенді нық 
ұстанған 1985 жылы дүниеге келген 
жерлестерімізге ауылдастарының 
айтар алғыстары шексіз. Бұл үрдіс 
басқа да жерлестерімізге үлгі болғай, 
бірақ біздің ауылдастарымыз 

бөленіп жүр. Біздің 
ауылымыз Ақтоғай  
жерінің өзінде 
кейінгі жылдар  
«ас ішіп, аяқ 
босатуды емес», 
сауапты іс жасап, 
ел алғысына 
бөленіп жүрген 
ж е р ле с т е р і м і з 
қаншама. Біз 
ақпарат өкілінің 
қ а л а м г е р ле р і 
әркез олардың 
үлгілі істерін 
н а с и х а т т а п , 

жазудан шаршаған емеспіз. Міне, 
сол дәстүр өз жалғастығын тауып, 
ауылымыздың 1985 жылы туған  
ауылдастарымыз «туған жердей 
жер болмас, туған елдей ел болмас» 
деп, өздерінің мектеп бітіргендеріне 
20 жыл толуына орайластырып, 
ауылымыздағы Тоқырауын өзенінің 
бойына шағын демалу саяжайын 
орнатып, ауылдастарының алғысына 
бөленді. 
Саяжайдың салтанатты ашылуында 

аудандық мәслихат хатшысы 
Р.Әбеуов, ауыл имамы А.Рысбай, 
Ә.Бөкейхан мектебінің директоры 
Қ.Әбдірахманов, 1985 жылғы 
түлектердің бастауышта әліппені 
танытқан ұстаздары Қарлығайын 

қайырымдылық 
ш а р а л а р ы н 
ұ й ы м д а с т ы р у 
жағынан қамшы 
салдырмайды 
ғой, шіркін. 
Мен де сон-

дықтан, осындай 
ұлтжанды ұрпағы 
бар жерде дү-
ниеге келгенімді 
мақтан тұтамын.

Г.Елеусізова.

Қазақстан Республикасының Президенті 
Қ.Тоқаевтың  2022 жылды «Балалар жылы» 
деп жариялағаны баршамызға мәлім. Осы 
мақсатта Ақтоғай аудандық «Aqtogai 
ajary» ЖШС газеті редакциясының 
ұжымы 7-14 жас аралығындағы мектеп 
оқушылары арасында туған жер туралы 
және өзі қалаған еркін тақырыпта  
шығарма (эссе, новелла) жазудан және 
өлең жазудан байқау өткізген болатын.
Байқаудың мақсаты – өскелең ұрпақтың 

туған жерге деген сүйіспеншілігін 
арттыра отырып, жас қаламгерлерді 
шығармашылыққа баулу. Байқау өз 
мәресіне жетті. Шығармашылыққа бейімі 
бар жас қаламгерлеріміз шама-шарқынша 
өздерінің шығармашылықтарын ұсынды. 
Байқау шартында ескерткеніміздей, 
шығармада көркемдік стиль, тілдік 
қордың көркемдігі, өлеңнің ұйқасы жан-
жақты қарастырылды. 
Нәтижесінде ақылдастар алқасының 

шешімімен өзінің талантымен төселген, 
қаламының қарымын көрсете білген 
К.Байсейітова атындағы тірек мектебінің 
8-сынып оқушысы Әмина Зекен Бас 
жүлдені иеленді. Одан кейін І орынды 
байқаудың екі номинациясына (өлең, эссе) 
да қатысып, өзінің талантын таныта білген 
Ж.Ақбай атындағы негізгі орта мектептің 
оқушысы Жасөркен Айтбек жеңіп алды.  
Жүлделі ІІ орынды М.Ержанов атындағы   
ЖББ мектептің оқушысы Нұрым Жанатов 
қанжығаласа, ІІІ орын Қошқар орта 
мектебінің оқушысы  Мирас Нұрбайдың 
еншісіне бұйырды. 
Байқауға қатысып, өзінің қабілет қарымын 

танытып, құдіретті қаламды қолына алып, 
ақын, жазушы аға-апаларындай болғысы 
келетін жасөркендеріміз қаншама. Оларды 
да назардан тыс қалдырмай, «Балалар 
жылы» аясында құттықтауды жөн көрдік. 
Ынталандыру сыйлығының иегерлері  
К.Байсейітова атындағы тірек мектебінің 
оқушылары Бекарыс Райымбек және 
Фазила Абылаева деп танылды. Біздің 
байқауымызға белсене атсалысқан 
жас оқырмандарымызды жүлделі 
орындарымен құттықтаймыз. Егемен 
еліміздің жасөркендері, қаламдарыңыз 
қарымды, қиялдарыңыз ұшқыр болсын! 
P.S.: Құрметті жас өркен, сіздерді 

жеңімпаз болуларыңызбен «Aqtogai 
ajary» аудандық газетінің ұжымының 
атынан шын жүректен құттықтаймыз. 
Байқау жеңімпаздары, сіздерге Астана 
күнінің қарсаңында арнайы шақырту 
жіберіп, редакция мекемесінде ұйымдас-
тырушылар алқасының  мадақтамасымен, 
бағалы сыйлықтарымен  салтанатты түрде 
марапаттаймыз. 
Жеңімпаздар, төмендегі телефонға хабар-

ласыңыздар: 87770498986, Гүлнар.

Байқау
өтті, бақ 

сыналды

Мемлекет басшысы Қ.К.Тоқаев өзінің «Жаңа Қазақстан: жаңару мен жаңғыру жолы» атты 
Қазақстан халқына Жолдауында «Біздің мұратымыз – Жаңа Қазақстанды құру. Жаңа Қазақстан 
– егемен еліміздің болашақтағы бейнесі» екендігін айқындап берді.  

Президент «маңызды шешімдердің жұртшылықтың қатысуымен ашық қабылданатынын 
және мемлекет әр азаматтың үніне құлақ асатынын» атап өтті. Бұл ретте «адал еңбек, озық білім 
және үздік тәжірибе әрдайым жоғары бағаланады». Бұл еліміздің мемлекеттілігін нығайтып, 
қоғам мен мемлекетті түбегейлі өзгертуге, ең ақыры жаһандық және iшкi сын-қатерлерге қарсы 
атқарылатын ауқымды дүниелердің сапалы атқарылуына деген салмақты саясаттың нәтижесі 
болатыны сөзсіз.

Даму кезеңімізде мемлекеттік қызметті жетілдіруге бағытталған реформалар жүргізіліп, 
уақыттың көші жылжыған сайын мемлекеттік қызметшілерге қойылатын талаптар да барынша 
күшейтіліп келеді. Нәтижесінде бұл мемлекеттік қызметтің сапасының артуына мүмкіндік 
береді. 1999 жылы 23 шілдеде мемлекеттік қызметшілердің барлық міндетті, мақсатты қырларын 
айқындайтын «Мемлекеттік қызмет туралы» Заң қабылданды. Қолданыстағы осы заң бүгінгі 
күнге дейін бірнеше рет өзгертіліп, толықтырулар енгізілді. Бірнеше жыл бұрын мерекелік 
күнтізбенің қатарына 23 маусым – Қазақстан Республикасында «Мемлекеттік қызметшілер күні» 
болып бекітілген болатын. Мерекенің басты мақсаты – мемлекеттік орындарда қызмет істейтін 
азаматтардың жұмысқа деген ынта-жігерін арттыру, жылдар бойы сіңірген еңбегін назардан тыс 
қалдырмай, марапаттау, елге талмай еңбек етіп жатқан азаматтарымыздың шығармашылығына 
шабыт беру, халық пен билік арасындағы байланысты нығайта түсу болып табылады. Бұдан 
басқа, марапаттаулар қатарына «Үздік мемлекеттік қызметші» төсбелгісі бекітілді. Мұның 
барлығы мемлекеттік қызметшілердің абыройын көтеріп, қызметіне деген сүйіспеншілігін 

23-маусым – Мемлекеттік қызметшілер күні

Елге қызмет – Елге қызмет – 
абыройлы міндетабыройлы міндет

басқару құрылымын құру ісінде міндеттерді іске асыру көбіне мемлекеттік қызметшінің 
кәсібилігіне байланысты. Сонымен қатар, маңызды функционалдық және мәртебелік маңызы 
бар мемлекеттік қызмет имиджі халықтың мемлекеттік аппаратқа сенімі деңгейінің көрсеткіші 
және қоғамның басқару қызметінің тиімділігін бағалау өлшемі болып табылады. Қазіргі таңда 
Ақтоғай ауданы әкімі аппаратындағы, кент, ауылдық округтер әкімдерінің аппаратындағы, 
дербес бөлімдердегі «Б» корпусының мемлекеттік қызметшілердің 136 штат бірлігі болса, 
128 мемлекеттік қызметкерлер нақты жұмыс жасайды. Ағымдағы жылдың 2-тоқсанында 4 
адам конкурстық негізде жұмысқа қабылданды. Жұмысқа қабылданғандар ауылдық округтер 
әкімдері аппараттарына орналасты. Қазіргі уақытта 4 бос орын бар. Бос орындарды толықтыру 
жұмыстары жалғасуда. 

«Рухани жаңғыру» бағдарламасын Ұлттық жаңғыру кезеңіне көшіру жөніндегі 2022-2024 
жылдарға арналған жол картасына сәйкес «Үздік ауыл әкімі», «Үздік мемлекеттік қызметші» 
«Үздік сапалы қызмет көрсетуші» республикалық байқауларға ауданынымыздың мемлекеттік 
қызметшілері үнемі қатысады (2021 жылы Тасарал ауылдық округінің әкімі Н.Сеитов «Үздік 
ауыл әкімі» номинациясында жеңімпаз болды).

Ақтоғай ауданы әкімі аппаратындағы, кент, ауылдық округтер әкімдерінің аппаратын-
дағы, дербес бөлімдердегі мемлекеттік қызметшілердің тарапынан Қазақстан Республика-
сы  Президентінің 2015 жылғы 29 желтоқсандағы №153 Жарлығымен бекітілген  Қазақстан 
Республикасы мемлекеттік қызметшілерінің әдеп кодексінің (Мемлекеттік қызметшілердің 
қызметтік әдеп қағидалары) сақталуы тұрақты бақылауға алынған. Барлық мемлекеттік 
қызметшілер Әдеп кодексімен жазбаша түрде танысып, қолдары қойылған. Жеке және 
заңды тұлғалардың өтініштеріне арналған жәшік пен басшының және оның орынбасарының 
азаматтарды жеке қабылдау кестесі орналастырылған. Сыбайлас жемқорлық, құқық 
бұзушылық туралы ақпараттар бойынша «Сенім телефонының» үздіксіз жұмыс істеуі 
ұйымдастырылған. «Қазақстан Республикасының Мемлекеттік қызмет туралы» 2015 
жылғы 23 қарашадағы Қазақстан Республикасының Заңының 34-бабына сәйкес 2021 жылға 
мемлекеттік қызметшілерді қайта даярлау және олардың біліктілігін арттыру курсынан өту 
жоспар, кестелері бекітілді. Жоспар кесте бойынша ҚР Президентінің жанындағы мемлекеттік 
басқару Академиясының Қарағанды облысы бойынша филиалынан біліктілігін арттыру 
курсынан өтетін мемлекеттік қызметкерлердің саны – 30, қайта даярлау курсынан өтетін 
мемлекеттік қызметкерлердің саны – 5. Жоспарға сәйкес 30 мемлекеттік қызметкер біліктілігін 
арттыру курсынан жоғарыдағы аталған оқу орнымен «Ақтоғай ауданы әкімінің аппараты» 
ММ-сі орталықтандырылған келісім-шартқа отырып, «Көрсетілетін қызметтердің нәтижелігін 
басқару» тақырыбында біліктілігін арттыру семинары көшпелі түрде Ақтоғай ауданында 
өткізіліп, сертификаттар табысталды. 

Аудан әкімдігіне қарасты барлық мемлекеттік қызметшілер және олардың жұбайлары 
«Сыбайлас жемқорлыққа қарсы іс-қимыл туралы» Қазақстан Республикасы Заңының 
11-бабына сәйкес ағымдағы жылдың бірінші тоқсанында 2021 жылғы кірістері және мүлкі 
туралы декларацияларын уақытында тапсырды. Ауданда тәртіптік, конкурстық, еңбек өтілін 
есептеу комиссиялары құрылып, жұмыстары жүргізілуде. 

Н.Смагулов,
Ақтоғай ауданы әкімі аппаратының персоналды басқару қызметі (кадр қызметі) 

бөлімінің басшысы.

арттырып, жарқын 
нәтижелерге ынталан-
дыруға септігін тигізеді 
деп есептеймін. Жалпы, 
мемлекеттік қызмет 
мен үшін жауапты 
міндеттер жүктейтін, 
абыройлы лауазым бо-
лып табылады. Бүгінде 
әрбір арнайы орта және 
жоғары білімі бар жас 
мамандарға мемлекеттік 
қызметке келу үшін оңай 
жағдай жасалған. Бұл 
қызмет түрі үміткерден 
небәрі жеткілікті білімді, 
құқықтық сауаттылықты, 
өнегелі тәртіпті, адалдық 
пен ар-намыс тазалығын 
талап етеді. Жоғары 
кәсіби мемлекеттік 
қызметті және тиімді 

1992 жылы 23 маусымда Қазақстан 
Республикасы Жоғары Кеңесі «Қазақстан 
Республикасы Ішкі істер органдары туралы» 
Заңды қабылдады. Бұл Тәуелсіз Қазақстан 
Республикасы полициясының қызметі мен 
міндетін анықтайтын алғашқы құқықтық 
акт болды. Ағымдағы жылдың 23 маусым 
күні Қазақстан полициясына 30 жыл толу 
мерейтойы өтуде. Ақтоғай ауданының 
Полиция бөлімі 1929 жылы ашылып, осы 
уақытқа дейін қызметін атқарып келеді. 
Бірінші НКВД бастығы Механошин 
Василий Терентьевич болған.

Казіргі таңда Ақтоғай ауданының Полиция 
бөлімінде 84 қызметкер қызмет атқарады. 
Полиция бөліміне бағынышты 2 кенттік 
полиция бөлімшелері бар. Атап айтсақ, 
Сарышаған кенттік полиция бөлімшесі 
және Шашубай кентінде Тоқырауын кенттік 
полиция бөлімшелері.

Мемлекет басшысы «Халық бірлігі және 
жүйелі реформалар – елдің өркендеуінің 
берік негізі» атты Қазақстан халқына жыл 

2021 жылдың 5 айымен салыстыратын 
болсақ, жалпы тіркелген қылмыстардың 
саны 49-дан 34-ке, яғни, 30,6 пайызға 
төмендеген.

Төмендеген қылмыс түрлеріне тоқтала 
кетсек:  

– Ауыр қылмыс – 18-ден 6-ға;
– Ұялы телефон ұрлығы – 4-тен 1-ге;
– Алаяқтық қылмысы – 8-ден 1-ге;
– Мал ұрлығы – 7-ден 1-ге.
2022 жылда Ақтоғай ауданының ПБ 

жергілікті полиция қызмет бөлімшесінің 
қызметкерлерімен 792 құқық бұзушылық 
анықталып, ескерту, айыппұл салу, көлік 
құралдарын басқару құқығынан айыру, 
әкімшілік қамаққа алу сияқты әкімшілік 
жауапкершіліктерге тартылған.  

Жол қауіпсіздігін қамтамасыз ету, жол-
көлік оқиғаларының алдын алу мақсатында  
іс-шаралар үнемі жүргізілуде. ҚР ӘҚБтК-нің 
608-бабына сәйкес (алкоголь өнімін ішіп, 
көлік құралын басқарған) 6 тұлға ұсталып, 
сот шешімімен жүргізу құқықтарынан 

23-маусым – Қазақстан полициясы күні

сайынғы Жолдауында (Жалпыұлттық 
іс-шаралар жоспарының 84-тармағы) 
жергілікті мемлекеттік басқару органдарын 
полицияның сервистік моделін кең ауқымды 
ету міндетін қойды.

Полицияның сервистік моделі – бұл 
полицияның, профилактика субъектілерінің 
(әкімдік, полиция, прокуратура, денсаулық 
сақтау, білім беру, әділет, сыбайлас 
жемқорлыққа қарсы қызмет, әлеуметтік 
қорғау, мәдениет және спорт, БАҚ) және 
жұртшылықтың қорғалу деңгейін және 
билік органдарына деген сенімді арттыру 
мақсатында қауіпсіздікті қамтамасыз ету 
проблемаларын шешу жөніндегі бірлескен 
қызметі.

Сервистік модельді дамытуда үш негізгі 
вектор айқындалды:

– Азаматтардың полицияға қолжетім-
ділігін барынша жеңілдетуге бағытталған 
қадамдық қолжетімділік;

– учаскелік полиция инспекторлары басты 
рөл атқаратын ықтимал қатерлерді уақтылы 
жою арқылы құқық бұзушылықтардың 
алдын алу;

– халықпен тығыз серіктестік, себебі 
қауіпсіздікті қамтамасыз ету проблемалары, 
көбінесе, жергілікті маңызға ие, оларды 
тиімді шешу жергілікті қоғамдастықтың 
белсенді қолдауымен ғана мүмкін болады.

Көптеген жылдар ішінде құқық 
бұзушылықтарды анықтаудың статисти-
калық деректері негізінде ғана Жергілікті 
полиция қызметінің қызметкерлерінің 
жұмысын бағалаудың орнықты практикасы 
қалыптасты.

Ақтоғай ауданының Полиция бөлімшесі 
аудан көлемінде қылмысқа қарсы күрес, 
құқық бұзушылықтың алдын алу, қоғамдық 
қауіпсіздікті қамтамасыз ету, нашақорлық 
қылмыстарына қарсы күрестің аумақтық 
бағдарламасын жүзеге асыру мақсатында 
біршама жұмыстар атқаруда. 

Атап айтқанда, 2022 жылдың 5 
айында Ақтоғай ауданының аумағында 
криминогендік жағдай тұрақты.                                            

айырылып, әкімшілік қамаққа алу жазалары 
қолданылды.

Жыл басынан ПБ Табиғатты қорғау по-
лиция тобы және жергілікті УПИ бірлесіп,  
рейдтік шаралар өткізу барысында заңсыз 
балық аулаған 3 тұлға анықталып, ҚР 
ҚК 335-бабына сәйкес 3-қылмыстық іс 
қозғалып, сотқа жолданды. 

Табиғатты қорғау заңнамасын бұзуға 
жол бермеу бағытында ПБ қызметкерлері 
тарапынан үнемі жұмыстар  жүргізілуде.

Қазіргі таңда елімізде Интернет алаяқ-
тығы қылмыстары күрт өсуде, осы 
қылмыстың алдын алу мақсатында ПБ 
қызметкерлері Ақтоғай ауданы бойынша 
халық көп жиналатын мекемелерде ескертпе 
қағаздарын іліп және «Ватцап» группаларда 
ескертпе бейнероликтер таратуда.

2021-2023 жылдарға арналған ҚР 
ІІМ бөтеннің мүлкін қорғау жөніндегі 
бағдарламасы аясында, бөтеннің мүлкін 
ұрлаудың алдын алу және жол бермеу 
мақсатында аудан тұрғындары арасында 
малдарына бағын ұйымдастыру, таңбалау, 
чиптеу жұмыстарын белсенді қолға алып, 
жергілікті атқарушы органдармен бірлесіп, 
түсіндірме жұмыстары жүргізілуде. 

Сонымен қатар, Қарағанды облысы 
мәслихатының 2021 жылғы 25 ақпанда 
«Ауыл шаруашылығы жануарларын ұстау 
ережелері» бекіген. Аталған ереженің 
талаптарына сәйкес, ауыл шаруашылығы 
жануарларын күтіп ұстау және жаю 
ережелерін бұзғаны үшін ҚР ӘҚБтК 
408-бабына сәйкес 102 адамға әкімшілік 
хаттама толтырылған.

Қазіргі таңда ПБ қызметкерлері қылмыстың 
алдын алу, жолын кесу бағытында жұмыс-
тарын жүйелі түрде жалғастыруда. 

Қоғамдық қауіпсіздікті қамтамасыз етуде 
аудан тұрғындары тарапынан да атсалысса, 
оң нәтижелерге жететінімізге сенімдіміз.

Т.Қияқбаев,
Ақтоғай ауданының ПБ бастығының 
кадр саясаты жөніндегі орынбасары,

полиция подполковнигі.

Полиция қызметі – Полиция қызметі – 
халық сенімінің айнасыхалық сенімінің айнасы



5 17 маусым 2022 жылAQTOǴAI AJARY

Әулиеге қарасам, жан-
жүйем әлемтапырық бо-
лады: сонау Адам-Ата – 
Хауа-Ана жаралғалы не 
көрмеген әулие тау бұл? 
Мұның тұсынан сонау 
Ақтабан Шұбырынды- 
Алқакөл сұлама заманы 
аттарының тұяқтары Арқа-
ны дүбірлетіп, Абылай 
хандар өткен! Қылышынан 
қан төгіліп қызыл келіп, 
ақ қашқан. Иісі қазақтың 
бағына алтын айдарлы 
ұл туған алтын ұя – бұл! 
Аспандағы аққуға үн қо-
сып, әуелетіп ән салған 
Әсеттің кіндік қаны тамған 
жер, Алашорданың ата-
сы Әлихан Бөкейхан 
мен қазақтың осы күнгі 
шекарасын белгілеп беріп 
кеткен Әлімхан Ермековтің, 
Алаштың алғашқы заңгері 
Ақбайдың Жақыбы туған 
жер, Пайғамбар тумады де-
месең, бәрі бар бұл жерде.

Мерей

Әсетт
ің 

Әсетт
ің 

Қызыл
арайда

ғы 

Қызыл
арайда

ғы 

Қазақтың басынан өткен күллі өткелек, 
тар жол, тайғақ кешулер, байларды қуып 
жүріп тәркілеп, жаппай ұжымдастыру, 
отызыншы жылдардағы аштық пен 
қанды қасап репрессиялар, Ұлы Отан 
соғысы, тың жерлерді игеру дейтін аты 
шулы советтік науқандар да осы таудың 
етегінде өткен. Етегін төсек, жеңін 
жастық қылған нешеме ұрпақ осында 
қара нардың жүгін қасқайып көтерді! 
Осы топырақтан туғандардың бойында, 
әйтеуір, Ақсораңның бір киесі жүреді.

Бақытбек Қарағанды Мемлекеттік 
университетінің заң факультетін үздік 
тәмамдап, қаршадайынан атқа мініп, 
құқық қорғау органдарында қызмет 
атқарды. Әділетсіздікті көргенде отқа 
тиген күкірттей лапылдап жанып кететін 
жігіт. 1987 жылы Ақадыр аудандық 
халық судьясы болып сайланды. Сол кезде 
Совет одағындағы ең жас судья болған. 
Ақтоғай, Шет аудандары мен Сәтбаев, 
Жезқазған қалаларының сот төрағасы, 
Астана қалалық Алматы қылмыстық 
істер соты қызметтерін абыроймен 
атқарған азамат.

Әлиханның Алашорда идеясы мен 
Әсеттің қара өлеңінің дуасы қанына 
дарыған азамат 2000-жылдары Әулиенің 
етегіне ақшаңқан киіз үй тігіп, немере 
ағасы Әсет Найманбайұлының 140 
жылдық торқалы тойын дүркіретіп 
өткізген-ді. Той Түріксойдың шешімімен 
Түркияда жалғасты. Сол жылы 
Бақытбек Әсет дүниеден қайтқан 
Қытайда жамағатқа ас беріп, ақын Ғалым 
Жайлыбай да барып келді. Сол сапарында 
Бақытбек туған жерінің бір уыс 
топырағына зар болған Құлжадағы ақын 
мазарына Қызыларайдың топырағын 
салып қайтқан болатын.

Сондағы Ақсораңдағы тойға Алаштың 
енді қайта тумайтын ерен шайыры, 
марқұм Жәркен Бөдеш келіп еді: «Сенің 
Қызыларайың менің Жайыр тауымнан 
аумайды екен!» – деп еді Жәркен Бөдеш 
Ақсораңға аң-таң боп қарап тұрып: 

– Қызыларай қасқайып қасыңда тұр! 
Жайыр тау Шығыс Түркістанда қалды. 
Қажықұмар көкем есіме түсіп, көңілім 
құлазып тұрғаны…

бір тұя
ғы

бір тұя
ғы

Ақынның көзінен бұршақ-бұршақ жас 
атқып-атқып кетті…

Қажықұмар Шабданұлы – ғұмыр 
бақи Қытай түрмесіне байланған қазақ 
жазушысы, «Қылмыс» романының 
авторы.

Тағдырдың қилы-қилы жазуы бар,
Ірісі сол жазудың Қажықұмар:
Абақтыда – марқайды,
Абақтыда – қартайды.
Абақтыда – бел жазып,
Абақтыда – жантайды…
Абақтыға апарып,
Қамағалы қапа ғып,
Шыққан ізі жоқ әлі,
Кірген ізі – ап-анық.
Әсет елге оралды. Қажықұмар көрер 

көресінін көріп, Қытайда шейіт болды! 
Алла жазса, бір күні осы жерге ол да бір 
келеді ғой?!

Есіме қайта-қайта осы Ақсораңның бір 
аңызы түсе береді.

Ерте, ерте, ертеде, ешкі жүні бөртеде, осы 
Ақсораңның етегінде, ұшқан құс, жүгірген 
аңнан басқа көзге түк шалынбайтын сайын 
далада бір жолаушы бір жұтым суға зар 
болып келе жатса, алдынан хан сарайы 
шыға келген екен. Сарайға жанұшырып 
жетіп, босағаға отыра кетсе, алтын тақта 
хан отыр, қасында – Ай десе аузы, Күн десе 
көзі бар ханшалар!

– Уа, кімсің? Не іздеп жүрсің? – дейді хан.
Сонда жолаушы шөлдеп келе жатқанын 

ұмытып:
– Сіздің ханшаларыңызға ғашық болып 

келдім! – дейді.
– Ей, мынау не деп оттап отыр?! – дейді 

хан аң-таң болып, – босағадан бері келші?
Сонда босағадан бері шыққан жолаушыға 

ес кіріп:
– Бір жұтым су болса? – деген екен.
– Сені шалқытып сөйлетіп отырған 

алтынның буы ғой? – депті хан. Сөйтсе, 
босағаға алтынын тығып қойған көрінеді.

«Алтын Орда құлағанда біздің Ақсораңға 
соның алтыны көшіп келген екен…» – деп 
еді маған өткен ғасырдың алпысыншы 
жылдары Боздақтың Әубәкірі – ол да осы 
Бақытбектің бір әкесі. Сол рас!

…Бүгін менің сол Бақытбек бауырым 
алпыстың асқарына шығып отыр!

Бұл жыр Әсеттің қазақтағы соңғы тұяғы 
Бақытбек Сыздықовқа арналады.

Серік АҚСҰҢҚАРҰЛЫ,
ақын,

Абай атындағы мемлекеттік 
сыйлық иегері.

Неге осы мына тау төске өрлейді,
Етек жиып, неге елден сескенбейді?
Алтын Орда бір кезде құлағанда,
Ақсораңға алтыны көшкен дейді…
Жан баспаған тау, тасы, сылқым 

бұлақ,
Көрген елді басына ұмтылдырад;
Алпыс миллион тонна алтын жатыр,
(Алпыс триллион болуы мүмкін, бірақ)
Алтын оның тау, тасы, жоны, қырат,
Сайы гауһар-маржанға толы бұлақ.
Құпия көп… (Мына сұм заман кетпей,
Мен де айтпаймын ешкімге оны, 

бірақ!)
Алтын Орда –
Алтынмен егіз деген,
Содан қалған аңыз жыр – теңіз дер ем;
Ақсораңнан туа сап Әсеттер мен,
Әлімхандар әлемнен нені іздеген?
Көкке қашқан көк орай нуыменен,
Өз-өзінен өзектен туып өлең,
Ақсораңнан мен де асқақ лебіз 

айттым,
Астымдағы алтынның буыменен.
Қазынасы жатқан бір түгесілмей,
Жеті атамның осы жер киесіндей.
Анда-санда бір барсам Ақсораңға,
Алабұртам алтынның иесіндей.
Шыңға шығып кетемін, тұрмай дөңде,
Асау жүрек астамсып, тулайды өрде.
…Анда-санда бір барам Ақсораңға,
(Күнде бару қауіпті мұндай жерге…)

03.06.2022 ж. Қарағанды.03.06.2022 ж. Қарағанды.
КүнгейКүнгей

(Алтын Орда – Ақсораң)(Алтын Орда – Ақсораң)
Бақытбек бауырымаБақытбек бауырыма

Рухани жаңғыру

Республикада 19 облыс, 64 аудан құрып, 40 қала салдырған 
ұлтымыздың ұлы перзенті Д.А.Қонаевқа бір шаһардың есімі 
бұйырмағаны әркімнің жүрегінде жүретін. Президентіміз 
Қ.К.Тоқаевтың 2022 жылы 16 сәуірде халыққа арнаған «Жаңа 
Қазақстан: жаңару мен жаңғыру жолы» атты Жолдауында: 
«Қапшағай қаласы халқымыздың біртуар перзенті Д.А.Қонаевтың 
есімімен тығыз байланысты. Егер жұртшылық Қапшағайға 
Қонаевтың есімін беру керек деп ұсыныс айтса, мен бұл пікірді 
қолдаймын» деген-ді Қ.К.Тоқаев. 2022 жылғы мамырдағы 
Президент Жарлығымен республика картасында Қонаев есімімен 
аталатын қала өмірге келді. Халықтың тілегі орындалды, үкілеген 
үміті ақталды. Бүгін оқырманға ұсынып отырған материал 
Жолдаудан туған бір үзік сыр деп қабылдаңыздар.

                                                    ***
Еліміз тәуелсіздікке қол жеткізген бақыт жылы еді. Тамыздың 

«шілдесі» жер апшысын қуырып тұрған шақтың бірінде аудан әкімі 
Сағадат Дүйсебеков өзіне шақырды: «Кіндік қаны Ақтоғайдың 
топырағына тамған арыстарымыз Әлихан, Әлімхан, Жақыптармен 
халқымызды табыстыратын уақыт келді. Асыл перзенттерімізді еске 
алып, рухына тәжім етсек, аудан жұртшылығының да мерейі өсіп, рухы 
аспандайды. Жол білесің, аудан тарихынан да хабарың бар. Алматыдағы 
ұрпақтарына сауын айтып әрі олар туралы деректерді де қоса зерделеп 
келуді саған жүктегелі отырмыз, – деген-ді әкім.

Алматыға жеткенше ойым сан-саққа жүгіріп, ақын, жерлесіміз, 
қаланың тұрғылықты тұрғыны Жеңіс Қашқыновтың қазығына атым-
ды байлағанмын. Көпті көрген ел азаматы ғой: «Жолы да, жасы да үлкен 
Әлихан атамыздан бастағанымыз жөн!» – деп ертесінде атом ядролық 
зерттеу институтының директоры, Әлекеңнің немере інісі Райымжанның 
ұлы Сырым Бөкейхановты қызмет орнында кездестіргенбіз.  
Әлекең жайлы өзі білетін картаны қуана алдымызға жайып салған.

бұйырыпты, Алла шебер ғой! – деп еді апай. – Әкем туралы деректердің 
көбі «Атамұра» кітап баспасы корпорациясының президенті Мұхтар 
Құл-Мұхаммедтің қолында. «Алаштың ардагері – Жақып Ақбаев» деген 
кітап жазып жатырмын. Кешікпей шығады», – деп мені қуантып қояды. 
Сол азаматты Ақтоғайда өтетін шараға шақыруды ұмытпаңдар, – деп 
ескерткен-ді. 

                                                ***
Халық аузында «Сұрай-сұрай Меккеге де барасың» деген бар. 

Қарқаралының тумасы, биология ғылымдарының кандидаты, Қазақ 
Ауыл шаруашылығы Академиясының корреспондент-мүшесі, қазақтың 
Арқар-миранос қойын шығарған авторлардың бірі, КСРО Мемлекеттік 
сыйлығының иегері Әбдулғазиз Ыбырайұлы Жандеркиннің 
шаңырағында да кезекпен болғанбыз. Отағасы қайтыс болғалы біршама 
уақыт өтіпті. Бәйбішесі етжеңді, нар тұлғалы жан екен. Жеңісті жыға 
таниды. Келген шаруаны да Жеңістің өзі жеткізген.

– Е, қарақтарым, ақсақал барды, кімдердің дастарханынан дәм татып, 
төріне шықпадық. Мүсілім қайным (Ермеков) соғым басына Димаш 
Ахметұлымен бірге Әлімхан атамызды да жанұясымен шақырып, дәм 
татқызатын дәстүрі бар еді. Біз де бір-екі мәрте құрметті қонақтармен 
дастархандас болғанбыз. Мүсілімнің келіні Қарлығаш қара шаңыраққа 
лайықтап, қондыра салған құс дерсің. Дастарханда кілең ұлттық 
тағамдарды жайнатып қоятын-ды. Ширақ та сыпайы, әр дәмі тіл 
үйіретін Қарқаралының қызы Қарлығаш Димекеңнің патшайымына 
ұнап қалса керек. Бірде: «О, тұйғын келін! Ара-тұра біздің де үйдің 
қонақтарын жөнелтісуге қол ұшыңды беріп жүргейсің», – деп іштарта 
сөйлегені есімде. «Келіні жақсы үйдің керегесі алтын» деп ата-
бабаларымыз тегін айтпаған ғой, – деп бәйбіше тамсанған-ды. – Бұдан 
біраз уақыт бұрын, – деді ол сәл ойланыңқырап: – Асылдың тұяғы 
Мүсілімнің ұлы мен келіні, әкесі мен анасы талай-талай қуанышпен 
бақытты өткерген қасиетті қара шаңыраққа қоныс аударғандарын естіп, 
«Құтты болсын!» айтып шыққанбыз. Уақыт өтеді, өмір озады деген осы. 
Қарақтарым, әр шаңырақтың өз киесі бар, Мүскеңнің ұлы мен келіні 
таяуда Қырғызстаннан докторлық ғылыми диссертацияны қатар қорғап 
келді, – деп бәйбіше тағы бір жаңалықтың шетін шығарып қойған-ды.

***
Келесі күні шуағы жарқыраған шоқжұлдыздарының бірі, Қазақстан 

Ғылым Академиясының корреспондент-мүшесі, ауыл шаруашылығы 
ғылымдарының докторы, ҚР Ауыл шаруашылығы министрінің орын-
басары және I орынбасары, көп жылдар Алматы зоотехникалық-мал- 
дәрігерлік институтының ректоры, профессор, Қазақ КСР-нің Еңбек 
сіңірген ғылым қайраткері Әлімхан Нұрмағамбетұлының немере інісі 
Мүсілім Әмірханұлы Ермековтер тұрған, еңбек еткен қасиетті қара- 
шаңырағын аяғымызға салмақ түсірмей-ақ тауып алғанбыз.

Шуақты отбасының ендігі иелері 35-40 жас шамасындағы ұлы Мұрат 
пен зайыбы Қарлығаш ақжарма көнілдерімен қуана қарсы алды (одан 
бері өткен 20 жыл уақытта адам аттарынан ағаттық жіберіп алсам, 
алдын-ала кешірім сұраймын. Автор) Адам көңілі көтеріңкі болса, тың 
ойлар басында ойнақтап, тіліне де тиек бітетіні бар. Ең алды үй иелерін 
докторлық ғылыми атақтарымен құттықтап, Ақтоғайда өтетін үлкен 
шараның құрметті қонағы болуға шақыру билетін ұсынғанбыз. Көздері 
оттай жайнап: «Елдің игілікті іске жұмылған ықыласы мен ниеттері 
қабыл болсын», деген екеуі де жарыса. Дастархан басында шүменнің 
балапанындай тіпті шүйіркелесіп кеткенбіз. 

– Димаш ағам мен Әлихан атамыздың арасында бұрыннан бояуы 
кеппеген сыйластықтары болса керек. Көз алдымда екеуі қол алысатын, 
кеуде түйістіріп тұрып алып, амандық-саулық сұрасатын. Алатаудың биік 
шыңындай қос тұғырлы тұлға Димаш ағам Әлихан ағасын қолтығынан 
жеңіл демеген күйінде төрге оздырып, қатарына өзі жайғасатын. Бұл бір 
сыйластықтың ғажайып көрінісі еді. Ол кісілерге қызмет көрсету менің 
жауапты да әрі сүйікті қызметіме айналатын, – деп, Қарлығаш өткен 
күндерді еске алды.

– Димаш аға ернеуі жұқа, құлын тұяқ кесеге сиыр сүтінің кілегейін 
қатқан қызыл күрең шайды, ал Әлімхан атамыз қос саусаққа ғана 
лайықтаған құлағы бар гүлді пияламен ішкенді ұнататын. Асықпай 
ұрттап қойып, сөз кезегі келгенде ғана әңгімеге араласатын. Арасында 
әзіл-оспақтарды қосып, дастархандастарын күлдіріп те қоятын еді.
Үлкендердің әңгімесіне құлақ түру тегі әбестік қой. Сонда да Димаш 
ағаның бірер әңгімесі ойымда. Жас кезінен атаққұмар болып өскенін бір 
әңгімесінде былай аңғартты. Ол кезде Димаш ағаның үйі қаладан 50-60 
шақырым «Водонной» деген жерде тұрыпты. Әкесі қолына 5-6 мінгі ат 
ұстаған екен. Студент ұлын Москвадан Алматыға жол түскенде Ахмет 
ақсақал теміржол вокзалынан әредік ерттеулі атпен қарсы алып жүріпті. 

– Бірде, – деп Димаш аға күліп алған-ды. – Мына атты шауып әбден 
сілікпесін шығарыпсың ғой, жылы орынға байлап, таң асыр, – деп еді 
әкем зілсіз ғана.

– Өткен күндердің қызығы мен қуанышы жүз жасаған ғұмырға да 
сыймайды. Алайда, оның да ұмытылмайтын кейбір тарихи сәттері 
болады. Бабаларымыздың атамекені – Бақанас, олар сонда мәңгілік 
орын тепкен. Мектеп бітірген жылы әкем: «Толағай жасқа толдың, ата-
бабаларымның алдынан өтіл, Бақанастың талына атыңды байла», – деп 
арнайы жібергені бүгінгідей ойымда. Екіншісі Балқаштың Қоңырат 
руднигі – еңбек жолымның әліппесін ашқан жерім. Ол бір еңбектің 
қызығы мол жылдар еді. Кеншілердің дені сол төңіректегі Қоңырат 
ауданының тұрғындары болатын. Қойдай қоңыр мінезді, шетінен білек 
күштері мықты, тас көтер десең, тау қопаратындар еді. 

Балқаштың мыс қорыту комбинатында құрылысы қатар қызу жүріп 
жатқан кезі. Рудниктегі алдыңғы қатарлы кен бұрғылаушыларды сонда 
орналастырып жүрдім. Еңбекақысы жоғары әрі пәйектері мол болатын. 
Барлығы да көл жағалай тігілген палаткаларда тұрып, еңбек етті. Әсте 
олар «анау жетпейді», «мынау жоқ» деп мазаламай, жан-тәнімен алға 
ұмтылатын ғажап бір жаңа ұрпақ өсіп, жетіліп келе жатқан дәуір еді ол. 

1938 жылы 24 желтоқсанда Балқаш мыс қорыту комбинатының іске 
қосылғанын көз көріп, қолымен ұстағандардың бірімін. Балқаш мыстың 
тұңғыш құймасын мәскеуліктерге сыйға тартса, көшірме құймасын 
маған табыстады. Қымбат ескерткіш қой, қазір үйде сақтаулы. Тұңғыш 
мемлекеттік наградам Қоңырат руднигінен бұйырды. «Үздік еңбегі 
үшін» медалін 1939 жылы Кремльде Калинин жолдас табыстады. Әлі 
күнге Балқаштың мысынан өндіріс кеншілерінің еңбегі маған қымбат 
әрі ыстық. Жалпы, балқаштықтардан қол үзген емеспін. Жыл аралатып 
барып, кеншілердің талап-тілектерін тыңдап, аманаттарына құлақ асып 
жүрдім, – деп Димаш ағаның рахаттана, желпіне сөйлегенін осы жолы 
көрдім, – дейді Қарлығаш.

***
– Алты Алаштың үш бірдей ардагерінің туған жерінде туын тігіп, ел-

жұрты рухына тағзым еткелі жатқан халықтық істі Димаш аға естісе, 
ұлтжанды кісі ғой, қуанышында шек болмас, – деп еді Қарлығаш. 
Бұлттан шыққан күндей жарқ еткен осы бір ой бәрімізді бір шешімге 

(Естелік эссе)

– Әлиханқызы Элизавета 
Бөкейханова белгілі эко-
номист-ғалым Смағұл Сә-
дуақастың зайыбы, пол-
ковник шеніндегі әскери 
дәрігер, Ұлы Отан соғысына бастан-аяқ қатысқан. Ұлы Үкітай Қаныш 
Сәтбаевпен бірге Жезқазған өңірін зерделеген талантты геолог. Оған 
Ү.Бөкейхановтың 1938 жылы СССР Министрлер Кеңесінің мәртебелі 
мәжілісінде «Жезқазған қазынасының болашағы туралы» баяндама 
жасағаны дәлел. Сол кезде «Известия» газетінде жарияланған хабар 
қиындысы менде сақтаулы, – деп еді Сырым.

– Алаш азаматтарының соңынан шам алып түскен заман еді 
ғой, ол Үкітайды кейін Жезқазғаннан қиырдағы Хахасияға жер 
аударды. Жат жерде жүріп белгісіз жағдайда қаза болғаннан ғана 
хабардамыз. Әкем: «Асылдың тұяғына бізден бір уыс топырақ 
бұйырмады», – деп күрсініп отыратын. Бауырым Нұрлан екеуміз 
бірқыдыру уақытты сарп қылып іздедік. Өкініштісі сол, Үкітайдың 
қай жерге жерленгені туралы деректерге қолымыз жетпеді. 
Жоқшының іздегені алдынан шықса, одан үлкен қуаныш бола ма?! Бұл 
күнде Үкітайдан қалған жалғыз тұяқ Петр Бөкейханов Москвада тұрады 
екен. Ғарыш космодромында ғылыми инженер. Байланыстамыз. Ал, 
Әлихан атамыздың маңдайын иіскеп үлгермеген Евгений атты шөбересі 
де бар, – деп бізге ерекше қуаныш сыйлаған-ды. Телефоны мен мекен-
жайын дәптерімізге қондырып жатқанымызда:

– Әлихан атасының туған елі мен жерін көруге олар да құштар. Дәм 
жазса, өзім де барып қалармын, – деген Сырым.

– Ұмытып барады екенмін. Әлағаның еңбектерін тұқиядан бүгінге 
дейін зерделеп, том-том кітап шығарып жүрген Сұлтанхан Аққұлұлы 
деген жазушы бар. Шақыруды ұмытпаңдар, – деп ескерткен.  
Әруақ жолындағы алғашқы қадамымыз осылай сәтті басталды...

Жақыптың дастарханы
Әсте жолаушыға уақыт өтпейді, ал жоқ іздегенде уақыттың жетпейтіні 

бар. Ертесінде Жақып Ақбаевтың қара шаңырағының түтінін түтетіп 
отырған қызы Аргония апайдың мекен-жайын тауып, босағасын аттаған 
едік. Алматы пединститутының профессоры, көп жылдар сонда қызмет 
істеп, зейнет демалысындағы Аргония апай мінезді кісі екен. Жақып 
атамыздың жарық дүние есігін ашқан Ақтоғай ауданынан дегенде 
тілімізді тістеткен-ді. 

– Біз қарқаралылықтармыз. Сонда туып-өскенбіз. Қарағайдан өріп 
салған зәулім үйіміз болатын. Ақтар қашып, қызылдар қуған заманның 
шетін бастық, «бозторғай қой үстінде жұмыртқалайды» деген Кеңес 
дәуірінде де тұрымтай тұсына, балапан басында кеттік ғой. Аспандағы 
қара бұлттың ыдырап, күннің шуақтанғаны кеше ғана емес пе?!. – деп 
алды-артымызды орағытып өткен.

– Қарқаралыдағы әкеміздің үйін өз атымызға жекешелендіріп, музей 
ашу ниетімен аудан әкіміне өтініш жолдағаныма екі айдың жүзі болды-
ау, сірә. Бастапқыда өздеріңді елден қуанышты хабар әкелгендердің 
бірі болар деп ойлағанмын, – деп апай екпіндей сөйлеген сөзіне үтір 
қойған тұста, мән-жайына жіліктеп түсіндірмес бұрын үш арыстың 
қатар тұрған суреті бар шақыру билетін апайдың алақанына салғанбыз. 
Дауылды күнде теңіздей толқыған көңілі лезде басылып:

– Қайран әкешім! Бізден басқа да іздейтін ұрпақ бар болғанына Аллаға 
мың шүкір! Көзіне жас алып, әкесінің суретіне маңдайын тигізген-ді. Бір 
сәт үнсіздік. Алматының әлсін-әлсін айналып соғатын ақ жауынының 
тарыдай тамшысы терезе әйнегіне тырс-тырс етіп, ойымызды бөліп 
қояды.

– Әкем өмірінің соңғы айларын көп жылғы қуғын-сүргіннен соң, 
Алматыда екі бөлмелі пәтерде өткізді. Салдырап он екі мүшесінің сүйегі 
ғана қалған. Өкпе ауруының әбден меңдеген кезі еді. Сондай күндердің 
бірінде шақырылмаған қонақ келеді. Ташкенттегі «Көкәлтәш» діни 
медресесінде білім көтеріп, қайтар жолда Алматыға соғып, ескі 
танысы әкемді іздеп үйіне келген ғой. Сұрастырып білсем, Қарқаралы 
уезіне қарайтын бұрынғы Темірші болысынан екен. Жаңылмасам, 
есімі Нығметолла. Емсек кісі. 10-15 күн әкемнің қасында болып түрлі 
шөптен дәрі-дәрмек жасап, ем-дом жасады. Қайтқанда да басы-қасында 
болды. Құлағым елең ете қалған. Сонда да апайдың сөзін бөлмей, соңын 
тосқанмын. Кезінде Темірші болысына қараған өңірде қазіргі Ақтоғай 
ауданының «Қызыларай» кеңшарының Еңбек бөлімшесінде «қожа» 
деген тіркемесі бар Нығметолла деген ақсақалдың тұратынын білетінмін. 
Аргония апайдың айтқаны, сол жанға тура келіп тұр.  

– Тағдыр дейтін бір тылсым күш бар, оған бас имейтін пенде жоқ. 
Аргония апай үзілген әңгіме желісін жалғастырған-ды. – Әкеме 
туған жерінің топырағы бұйырмаса да, елінің азаматы жаназасын 
шығарып, І Алматыдағы ескі қорымға арулап, өз қолымен жерледі. 
Күрсінген күндерде ол да дәтке қуат болды. Аргония апай басынан 
кешкендерді әңгімелей жүріп, үстелді де жасап үлгерді. – Әкемнен 
қалған жалғыз жәдігер осы, – деп, молынан пішіліп, шеттері ерекше 
кестеленген дастарханды үстелге жайып жатты. – Бұдан екі жыл бұрын 
Қарқаралыдан «Әкеңіз туралы кітап жазып жүрмін» – деп бір бейтаныс 
жан келгенде жайғанмын. Енді әкемнің дастарханынан дәм тату сендерге 

тәуекел дегізген-ді. Шұлау 
шалып қыдыр қонған 
шаңырақтың келіні келесі 
бөлмеде әлдекімдермен 

телефон арқылы кіріп-шығып сөйлесіп жүр. Әлден соң, өңі бал-бұл 
жайнап: 

– Димаш ағамен сөйлесіңіз, – деп телефон трубкасын маған ұсынды. 
Асыл ағаның майда қоңыр үні, жайлап тыныс алғаны, әлдебір 
қағаздарды парақтап жатқаны естіледі. Ертеңгі күн кестеленіп қойылған 
екен. Түскі сағат 12.00-де ғана бос орын қалыпты. «Келе бер», – деген 
сөзін іштей қайталаумен әлек болғанмын. Енді қайтып мойын бұрмайтын 
сәттің қуанышынан денем бір суып, бір ысыған-ды. Алмағайып сезімге 
бөленіп, түн баласында жөндеп көз іле алсамшы. Ертесінде минут 
санаған уақыттың шабан аттай жүрмейтінін білдім. Жүрексіну мен 
көңілдің қобалжуы әлдилеген қалпы асыл ағаның Төлеубаев көшесіндегі 
129 үйдің киелі де қасиетті шаңырағының табалдырығын «Біссімілла» 
деп аттағанмын.

Димаш ағаның батасы
Құрыштан құйылған мүсіндей сымбатты дене бітіміне аспан түстес 

«Адидас» спорттық жейдесі ерекше жарасып әрі жасартып тұрған 
Дінмұхамед Ахметұлы қарсы шығып, қол алысты. Жасы сексеннің 
сеңгіріне шықса да жүріс-тұрысы ширақ, денесі тіп-тік. Маған әлдеқайда 
жас көрінді. Торсықтай шекесінің жазығы желкесіне қарай көсіле 
жазылып, толқынды шашы теңізге сұғына енген мүйістей көрінеді. 
Жар қабақтана біткен қабақтың үстіндегі қою қара қастың астынан 
тұңғиық қара судай жанары тұр мөлдіреп. Қас-қағым сәт, асыл бейне. 
Бір қабырғасы не түрлі асыл тастар байлығы жинақталған шынылы 
шкафқа қарама-қарсы қабырғадағы кілемшеде Димаш ағаның бейнесі 
жүз құбылады. Шағын үстел, жұмсақ орындық, тобылғы түстес күрең 
шай. Кілемшені Димаш ағаға 80 жасқа толғанда жамбылдықтар қолдан 
тоқып, сыйға тартыпты (Авт.). Басқадай көз ұрындыратын әлем-жәлем 
дүние жоқ.

Менің қысыла-қымтырыла отырғанымды сезді ме, алғашқы сөзді өзі 
бастап, ел-жұрттың амандығын, одан соң ауылдағы тіршілік тамырының 
қалай соғып тұрғанын аса ыждаһаттықпен сұрады. Мен қысқа-қысқа 
жауап қайтардым.

– 1936 жылы Балқаш көлінің түбіндегі жаңадан ашылған Қоңырат 
кен руднигінде студенттік практикамды өткізіп, келесі жылы тау-кен 
мамандығы бойынша жолдамамен келіп, кен бұрғылау станогында 
қатардағы жұмысшыдан бастадым. Жақын маңда орналасқан елді мекен 
Қоңырат ауданы деп аталатын. Жұмысшылардың дені аталған ауданның 
тұрғындары еді. Олар қойдай қоңыр мінезді, көтерімді келетін. Қараменде 
деп аталатын бабаларының аруағына сыйынып, пір тұтатыны есімде 
қалыпты, – деп жаймашуақ әңгімелеп отырды. 

– Сіз айтқан Қараменде бабаға биыл күзде Тобықтылардың ата- 
жұрты Шыңғыстаудағы ағайындармен бірлесіп, Ақтоғайда ас беріп, 
келесі жылы басына мазар тұрғызбақшы, – деп сөз реті келгенде мен де 
ойымдағыны бүгіп қалған жоқпын.

– Дұрыс болған! Ол – іргелі елдің белгісі, тәуелсіз елдің жемісі, халқың 
қолдаса, өркендерінің өскені, – деп, сәл ойланыңқырап алып, сөзін қайта 
сабақтады. – 1956 жылдың көк мешін деп атап кеткен қысы қоғамдық 
малға мүшел болғаны бар. Көптің бірі болып Қоңырат ауданының бірінші 
хатшысы да қырға алынып жүрген-ді. Ұлты татар демесе, жан-тәнімен 
қазақ болатын. Бағына қарай партияның аз ұлттың интеллигенциясына 
көңіл аударып тұрған кезі еді. Қатаң сөгіс алып, қызметінде қалды. Қазір 
сол кісі бар ма? – деп сұрады. Арада 60 жылдам астам уақыт өтсе де, күні 
кеше көргендей не деген қабілет, зеректік десеңізші.

Димаш ағаның сөз төркінін түсініп, сол уақытта Махами Яхин 
деген адамның аудан басқарғанын және 80-інші жылдардың 
басында жасы 80-нен асып қайтыс болғанын айтқам. Үнсіз бас 
изеді.

– Алаштың біртуар тарихи азаматтарына ас берсеңдер, ол – оң іс. 
«Өлі риза болмай, тірінің ісі оңалмайды» деген бар. Десек те, бір 
сұрақ көңілімде тұр, – деді, маған назар аударып:

– Жоғары жақтың нұсқауымен бе, әлде ел ықыласынан туған 
шара ма бұл?!

– Аға, басқа емес, халықтың ұйғарымы ғой, бетке ұстағанымыз 
биыл Әлихан Бөкейхановтың туғанына – 125 жыл, Ақбайдың 
Жақыбына – 115 жыл, Әлімхан Ермеков болса, Жамбыл ата жасынан 
бір сүйем биікте тұр. Биыл баталы жыл, – деп ойымды жеткіздім. 
Димаш аға осы жолы тұғырынан ұшатын қырандай желпініп сала 
берді.

– Республика көлемінде үш Арыстың құрметіне жасалатын тұңғыш 
тұсаукесер тойы де. Елден бұрын мына алмағайып кезеңде Алаш 
ардагерлерінің туған жерінде туын тіккелі жатқан елің ер екен.

(Жалғасы бар).

Махмұт Жарылғап,
Ақтоғай-Балқаш-Алматы.

Аяулы жар, асқар таудай 
әкеміз, ағайын-туғанға аса 
қадірлі, бауырмал, ақкөңіл, 
қарапайымдылығымен 
ерекшеленетін Сарытерек 
ауылының тумасы, 
руы – Көшкін-Аралбай 
Асылбеков Толендин 
Орынбекұлының бұл 
өмірден фәниге аттанға-
нына да қырық күннің 
жүзі болды. Сұм ажал ор-
тамыздан ерте (59 жасын-

да) алып кеткені қабырғамызды қайыстырса да, дұға 
етуден басқа қолымыздан келер ештеңе жоқ. Ұйықтап 
жатып мәңгіге кетті де қалды. Көрмеген қызығын, 
жасамаған жасын артынан ерген балапандарына нәсіп 
етсін.
Жатқан жері жайлы, топырағы торқа болып, қабіріне 

Алланың нұры жаусын дейміз.
Еске алушылар: жұбайы – Сәуле, балалары – Аза-

мат, Құндыз, Ақерке, Жанерке.
Әкеміздің қайтыс болғанына қырық күн толуына 

арналған Құран бағыштау асы 23-маусым күні Ақтоғай 
ауылының «Ақсораң» мешітінде сағат 13.00-де беріледі. 
Асқа туған-туыс, нағашылары, ауылдастар, құда-
жекжат, жұмыстағы бірге істеген әріптестер, құрбы-
құрдастар мен көршілер, танитын барлық жамағатқа 
хабарлаймыз.

Еске алу

Үлкен өмірге қадам ба-
сып, мектеп бітіргенімізге 
30 жыл толып отыр.  
Ақтоғай ауданында 
Ә.Бөкейхан атындағы 
мектепті 1992 жылғы 
бітірген сыныптастарымыз 
бақилық болған мар-
құмдар Аубакирова 
Тұмаргүл, Сатанов 
Ильяс, Төкешов Бекзат, 
Омаров Талғат, Бакиров 
Асхат құрдастарымызды 
сағынышпен еске аламыз. 
Мектеп бітіргенімізге 30 жыл толған атаулы күні 

бақилық болған құрбы-достарымызды еске алып, 
рухына тағзым ету біздің басты парызымыз.
Жатқан жерлері жайлы, топырақтары торқа, жандары 

жәннатта болсын. 
Өмір жалған, өтпелі екен қас-қағым, 
Жанға жара салатұғын, басқа мұң.
Сағынышпен еске аламыз өздеріңді,
Жастайынан бірге жүрген достарың.
Қараңғы жерлерің жарық болсын, асыл достар.
Еске алушылар: 1992 жылғы мектеп түлектері, 

сыныптастары.

Аубакирова 
Тұмаргүл

Омаров Талғат

Төкешов Бекзат Бакиров Асхат

Сатанов Ильяс

Ақтоғай ауданының ауыл 
шаруашылығы саласында 
ұзақ жылдар қызмет 
атқарған, іскер басшы, 
білікті ұйымдастырушы 
Әбдіғұлов Сағат Жүніс-
ұлы 74 жасында ауыр 
науқастан дүниеден озды.
С.Әбдіғұлов 1948 

жылы Ақтоғай ауданы, 
Еңбек ұжымшарында 

Әбдіғұлов Сағат Жүнісұлы

(Қараменде би ауылы) дүниеге келген. 
Қарқаралы зооветтехникумын, 1975 жылы Алматы 

зооветинститутын бітірген. Алғашқы еңбек жолын 
1967 жылы «Қоңырат» кеңшарында №2 бөлімшенің 
зоотехнигі болып бастаған. 
«Қоңырат» кеңшарында бөлімше ветсанитары, 

«Қаратал» кеңшарында бас зоотехник, «Кеншоқы», 
«Қаратал» кеңшарларының директоры, Ақтоғай 
аудандық агроөнеркәсіп бірлестігінің төрағасы, 
«Қоңырат» кеңшарының бас зоотехнигі, «Ануар» 
шаруа қожалығының жетекшісі, ауданның ауыл 
шаруашылығы басқармасының бастығы, Ақтоғай 
ауданы әкімінің орынбасары, ауданның ауыл 
шаруашылығы және ветеринария бөлімі басшысы 
болып қызмет атқарған. Соңғы қызмет орнынан 
зейнеткерлікке шыққан. 
Сағат Жүнісұлы көп жылғы еңбек өтілінде бірнеше 

мәрте облыс, аудан әкімдерінің, облыстық ауыл 
шаруашылығы басқармасының Құрмет, Алғыс 
хаттарымен марапатталған. Ауыл шаруашылығы 
саласында қызмет жасап, саналы ғұмырын ауданның 
әлеуметтік-экономикалық әлеуетінің артуына, халыққа 
қызмет көрсетуге арнаған Сағат Жүнісұлының есімі 
оны білетіндердің есінде мәңгі сақталады. Отбасына, 
туған-туыстарына қайғырып, көңіл білдіреміз.
Марқұмның жатқан жері жайлы, топырағы торқа, 

жаны жәннатта болсын!
С.Әбеуова, Р.Әбеуов, Қ.Қошантаев, С.Амралин, 

А.Аманжолов, Б.Әмірғасым, А.Түкбаева, 
Т.Таукеев, Қ.Болғанбаев, Н.Жаңабергенов, 
Қ.Рысбеков, С.Сыздықов, Ш.Естеков, А.Боқанов, 
Т.Жармағанбетов.

Еске алу
Ақтоғай ауылының 

тумасы, шаңырағымыз-
дың алтын діңгегі, 
әулетіміздің қорғаны 
болған Хасенов Қанат 
Кенжебайұлының 
дүниеден озғанына 
20 маусымда 10 жыл 
болады. Тірі болғанда 
биыл 63 жасқа келіп, 
зейнеткерлікке шығар 
еді.

Уақыт тынымсыз жылжып, Қанатсыз өткен күндер 
мен жылдар да зымырап өте шығыпты. Тағдырдың 
жазуымен арамыздан кете барған қадірлі жанды 
сағынумен келеміз.
Ауданның білім беру саласында ұзақ жылдар 

қызмет жасаған әкеміз еңбек жолы өнегеге тұрарлық, 
өзінің еңбекқорлығы мен қарапайым мінезінің 
арқасында елге сыйлы, қадірлі азамат болды.
Салмақты сөзімен, игілікті ісімен көпке өнеге болған 

азаматтың артында ізгілік қалды. Еліне еңбегі сіңген 
майталман, ардақты әкеміздің жарқын бейнесі 
ұмытылмай, мәңгілікке есімізде қала бермек.
Алладан мейір, Пайғамбардан шапағат тигей. 

Жаныңыз жәннатта, тәніңіз рахатта болсын деп дұға 
бағыштаймыз.
Біздер үшін асқар едің, шың асқақ,
Сізсіз қалды жанымыз да тым ақсап.
Жанарларды жәудіретіп мәңгілік,
Кеттің, әке, жанымыздан жырақтап.
Ойлаймыз, еске аламыз, сағынамыз,
Сізбен өткен өмірдің бәрі аңыз.
Адам – қонақ, бұл өмірге ұғамыз,
Қабыл болсын бағыштаған дұғамыз.
Рухына тағзым етіп, еске алушылар: жұбайы – 

Раушан, балалары мен немерелері.

Аяулы да ардақты бауыр 
еті баламыз, Ақтоғай 
ауылының тумасы, руы 
–Тобықты-Құттыбай, 
Бүркітбай немересі 
Қанатұлы Ердостың 
бұл фәниден бақи дүниеге 
аттанғанына бір жыл 
болады.
Өмірдің жолы күрделі, 

әрі бұралаң,
Жаратушымыз оны ақ-

қарадан құраған.
Қарасына пенде қамығып, кейде қан жылап,
Тағдыр талқысына еріксіз көніп шыдаған.
Сондаймыз біз де, ерте кеттің, құлыным,
Ішімізге толды запыран, зарлы қайғы-мұң.
Азамат болар зерделі, таралар аты көпке деп,
Үміт күтіп, армандағанның бірімін.
Кенеттен кеттің, сартап болып санамыз,
Еске аламыз, сағынамыз өзіңді.
Бір жыл болды көздің жасы төгілгелі,
Ақ көңілді жан едің ғой өмірде.
Неге өмір қысқа болып берілді,
Алладан сұрап қайырын, жақсылығына жалындық. 
Алдың пейіш, артың нұр, шапағатың тисін деп, 
Дұға қылып өзіңе, тағдырға біз де бағындық.
Еске алушылар: әкесі – Қанат, анасы – Әлия, 

бауырлары, келіндері.
Жылдық асы 26 маусым  күні сағат 13.00-ден бастап
Ақтоғай ауылының «Ақсораң» мешітінде беріледі.
Туған-туысқандарға, құда-жекжаттарға, көрші-

қолаңға, сыныптастарына және танитын барша 
жамағатқа хабарлаймыз.

Еске алу

Еске алу
Жидебай ауылының 

тумасы, біздің тұңғиығы 
таусылмайтын мәңгілік 
сағынышымыз, әкеміз 
Төлеубаев Санат 31 
наурыз күні мәңгілік 
мекеніне аттанған күн. 
Бұл күн біз үшін асқар 
тауымыз шағылып, 
жүрегіміздің бұлшық еті 
шымырлап, төбемізден 
аспан айналып жерге 

түскен күн. Асыл адамымыз бұл өмірде бізді тастап 
келмеске кеткен күн. Әкеге деген сағынышымыз 
артып, боздап, жоқтаған күн. Еңіреп еңсеміз түсіп 
өкінген күн. Анашымның аңырап, сыңарын жоқтаған 
күн. Айналайын деген сөзге ендігі өмірде зар болып 
өтетінімізді білген күн. Төрт құбыламыздың бірі 
шағылған күн. Алланың ұлық екенін білген күн. 
Қаншама армандар мен мақсаттарға балта шабылған 
күн. Әке деген асыл ұғымды, асыл қазынаны 
жоғалтып алған күн.
Бүгінде әкеміз тірі болса, 21 маусым күні 63 жас 

– Пайғамбар жасына толар еді. Өмірін анамызды 
сыйлап, балаларына арнаған ақылшымыз, жүрегі 
де көңілі де ақ, досқа адал қамқоршымыз еді. 
Тағдыр жазуына не шара?! Қайғылы көңілімізді 
жұбатарымыз, өзі болмаса да, әке жолын жалғастырар 
ұрпақтары қалды. Әкеміздің нұрлы бейнесін туған 
күнінде сағына еске аламыз.
Әкешім қадірлі еді барша жанға,
Арманы да көп еді күткен алдан.
Амал жоқ, тағдыр ісі, сен аттандың,
Рухыңды пейіштен етсін, Жаратқан Аллам.
Еске алушылар: жары – Жайна, балалары – 

Қайырбек, Сәрсен-Данагүл, Саяхат-Әсем, Олжас-
Жұлдыз.

сайттан да 
оқыңыз!

Жаңалықтан құр қалмаңыз!

Құрметті оқырман!

Құттықтаймыз!
Құрметті Малыбаева 

Қарлығаш!
Сізді бүгінгі келіп 

жеткен мерейлі 70 
жасыңызбен шын 
жүректен құттықтаймыз! 
Денсаулығыңыз мықты 
болып, сол денсаулықтың 
арқасында бала-шаға, 
отбасыңыздың қуаныш-
қызығын көре беріңіз. 

Күш-қайратыңыз кемімей, Алланың берген жасын 
жасап, ел-жұртыңыз бен ағайын-туғанның ортасында 
бақытты ғұмыр кешіңіз. Шаңырағыңыз шат-шадыман 
қызыққа толсын. Әлемдегі барлық жақсылықты 
өзіңізге тілеп, ғұмырыңыздың арайлы да шуақты 
шақтары мол болсын дегіміз келеді. Немерелеріңіздің 
қызығына батып, шөберелеріңіздің қолынан су ішіп, 
шөпшек көруді нәсіп етсін.
Құтты болсын 70 жасыңыз,
Сексеннің де сеңгірінен асыңыз.
Қуат алып денсаулықтың нәрінен,
Жүзіп өтіп жүзге аяқ басыңыз.
Ізгі ниетпен: «Ардагерлер» ансамблінің атынан – 

Сәкітай, Қайырқұл, Төлеу тәте, Марлен, Өмірсерік, 
Берік, Даклад, Ырзық, Рысжан, Шәмшия, 

Жоламан, Нұрлан, Разия, Серікбол, Несібелі, 
Базарәлі, Гүлсім, Қуаныш, Қабдырақым, Орал, 

Мәулен, Күләш.

Құрметті 
Әміртаев Сейсенбек 

Өмірғалыұлы!
Адам  өмірінің ең бір асыл 

кезі, асқар белі – 60 жасқа 
келген мерейтойыңыз 
құтты болсын! 
Алпыстың асуынан 

асып, жетпіске аяқ басқан 
шағыңызда көзіңізден 

от, жүрегіңізден жылу кетпесін дей отырып, сізге 
және шаңырағыңызға шаттық, баянды бақыт, зор 
денсаулық тілей отырып, өмірдің барлық қуанышын 
қызықтап, Алланың берген жасын жасап, несібе-
дәулеттеріңіздің арта беруіне  тілектеспіз. 

Ізгі тілекпен: «Ақтоғай аграрлық-техникалық 
колледжі» КММ ұжымы.

Құттықтаймыз!

Құттықтаймыз!
Құрметті Малыбаева 

Қарлығаш 
Жақышқызы!

Сізді мерейлі 70 
жасқа толған туған 
күніңізбен шын жүректен 
құттықтаймыз!
1971 жылдан бастап 

мәдениет саласына жұ-
мысқа шақырылып, 
бар ғұмырыңызды өнер 
жолымен ұштастырып, 

өзіңіздің өнерге деген адалдығыңызбен кейінгі 
жастарға үлгі болып келесіз. Көп жылдардан бері 
мәдениет пен өнер жолында аянбай еңбек етіп, өзіндік 
кескін-келбетіңізбен танылып, өңіріміздің өнері 
мен мәдениетінің дамуына сүбелі үлесіңізді қосып, 
еліңіздің ыстық ықыласына кенеліп жүрген тұлғасыз.
Бүгінгі күні де ұлттық өнерімізді ел арасында 

насихаттап, халықтың алғысы мен марапатына ие 
болып жүрген аудандық «Ардагерлер» хор ұжымының 
жетекшісі болып қызмет атқарудасыз. Сіздің көп 
жылдық қажырлы еңбегіңізді ескеріп, өнерге деген 
махаббатыңыз бен адалдығыңызға, еңбексүйгіштік, 
адамгершілік қасиеттеріңіз бен ұйымдастырушылық 
қабілетіңізге үлкен алғысымызды білдіреміз. Алдағы 
уақытта бойыңыздағы бар игі қасиеттеріңізді 
келер жас ұрпаққа үйретіп, оларға үлгі болудан еш 
жалықпайды деген сенімдеміз. 
Өміріңіздің осындай айтулы белесінде мерей-

мәртебеңіз артып, ұрпағыңыздың қызық-қуанышына 
кенеліп, халқыңыздың алғысына бөленіп жүре беріңіз. 
Сізге ұзақ ғұмыр, отбасыңызға амандық, деніңізге 
саулық, шаңырағыңызға ырыс пен ынтымақ, бақыт пен 
береке тілейміз. Әрдайым жора-жолдас, туған-туыс, 
бала-шаға мен немерелеріңіздің қызық-қуанышына, 
ыстық ықыласына бөленіп, ортаңызда беделді де 
абыройлы болып жүре беруіңізге тілектеспіз! 

«Ақтоғай ауданының мәдениет және тілдерді 
дамыту бөлімі» ММ-сі және «Ақтоғай мәдени бос 

уақыт өткізу орталығы» КМҚК-ның ұжымы.

Құрметті құдағиымыз 
Қорлан Қасжанқызы!
Сізді асқаралы 60 жасқа 

келген мерейтойыңызбен 
құттықтай отырып, дені-
ңізге саулық, отбасыңызға 
амандық, бала-шаға, неме-
релеріңіздің қызығына 
кенеле беріңіз дегіміз 
келеді. Әр күніңіз шуақты 

Құттықтаймыз!

болып, ырыс-несібеңіз молайып, абырой-беделіңіз 
арта берсін.
Әркез жүзінен имандылық пен ибалылық, мейірімділік 

пен сыпайылық сезіліп тұратын құдағиымызға бар 
жақсылықты тілейміз.
Шаңырағыңызға шаттық орнап, балаларыңыздың 

қызығын көруді нәсіп етсін. Аспаныңыз ашық, 
жүзіңіз жарқын, шаттық-қуанышыңыз мол болсын. 
Жұлдызыңыз жоғары, еңбегіңіз бағалы, мерейіңіз 
үстем болсын.
Өмірдің әр қырынан іздеп арай,
Бақыт құсы самғасын сізге қарай.
Алпыстың асуынан еркін асып,
Сәтті қадам басыңыз жүзге қарай.

Игі ниетпен: Айбол-Дамер, Талғат-Баян, 
Бауыржан-Ақторғын, Мәди, Надир, Мәриям.

Құттықтаймыз!
Шашубай орта 

мектебінің түлегі, сүйікті 
жиеніміз Тлеуғабыл 

Айнара Азаматқызы!
Сені өміріңдегі ұмытыл-

мас сәт мектеп өмірімен 
қоштасып, білімге деген 
зор талпынысыңның арқа-
сында «Алтын белгі» 
иегері атануыңмен шын 
жүректен құттықтаймыз!

Сен кішкентайыңнан зерек, алғыр да дарынды 
қабілетіңмен үлкен байқауларда білім шыңын 
бағындырып, әулетің мен мектебіңнің мақтанышы 
бола болдың. Енді, міне, қатарыңнан оза шауып, өз 
біліміңді дәлелдеп отырсың. Ата-анаңның абыройын 
асқақтатып, мектебіңнің де мәртебесін биікке 
көтердің. Үкілеген үміттің ақталғаны, міне, осы. Сенің 
қуанышыңа біз де ортақпыз.
Алтындай жиеніміз Айнара! Басты байлығың 

денің сау болып, мақсат-тілегіңе жет. Алдағы 
бағындыратын асуларыңа ақ жол, сәт-сапар тілейміз. 
Армандарың орындалып, болашақта елге қызмет 
етер жігерлі де білімді жастар қатарынан көрінуді 
нәсіп етсін. Ата-анаңның қуанышы, шаңырағыңның 
шаттығы бол!

Ақ тілекпен: Ақтоғайдан нағашыларың – 
Өміртай-Дания, Өмірхан-Камшат.  

Бүкіл өмірін балаларына 
арнап, өмірлік серігіне 
адал жар, ардақты ана 
бола білген, бүгінде 
ұлдарын ұяға қондырып, 
немерелерінің сүйікті 
Әжесі болып отырған 
асыл Анамыз Қорлан 
Қасжанқызын 60 жас 
мерейтойымен шын 
жүректен құттықтаймыз!
«Анаңды Меккеге үш рет 

Құттықтаймыз!

арқалап апарсаң да қарызыңнан құтыла алмайсың» 
деген сөз бар.
Ардақты ана, сізге қажымас қайрат, зор денсаулық 

тілей отырып, айналаңызға шуағыңызды шашып ұзақ 
өмір сүріңіз демекпіз!
Жүрегімізден жарып шыққан бар ізгі тілектеріміз 

өмірдегі ең қымбатты да ардақты жан – Ана, өзіңізге 
арналады. Бізді өмірге әкеліп, ақ сүт беріп, аялап 
өсіріп, осы күнге жеткізгеніңіз үшін алдыңызда 
мәңгі қарыздармыз. Мейірім мен махаббаттан 
жаралған кең жүрегіңізден, қызуы тұла бойымызды 
жылытқан ыстық алақаныңыздан, айналайын деп 
маңдайымыздан емірене сүйіп, еркелеткен үніңізден 
артық біз үшін еш нәрсе жоқ. Анашым, жүзіңізден 
шуақ кетпей, біздің ортамызда күліп-ойнап, шаттыққа 
кенеліп, бақытқа бөленіп жүре беріңіз.
Баршамызға бақытты өмір беріп,
Бойымызға орнаттың сенім берік.
Қашан болсын орын ап төрімізден,
Отыра бер, көркейіп, көңілденіп.
Көсегеміз көгеріп бір өзіңмен,
Жылылықты сеземіз гүл өңіңнен.
Отбасыңа мейірбан бола білдің,
Нұр сәулелі нәп-нәзік жүрегіңмен.
Құтты болсын бүгінгі мерекеңіз,
Сіз бар кезде асқармен теңесеміз.
Алшаң басып жүре бер арамызда,
Тарқамасын әрдайым берекеңіз.
Ізгі тілекпен: әкеміз – Сайлау, балалары – Думан-
Арай, Дулат-Айнагүл, Сайран-Маржан, Ұлан-

Аружан, немерелері.


